
СЕН — ҚУДРАТ МАНБАИ, САОДАТ МАСКАНИ, 
ЖОНАЖОН ЎЗБЕКИСТОНИМ!

ЎЗБЕКИСТОН 
ЁШЛАРИ ҒОЛИБЛИК 

ШОҲСУПАСИДА

ХушхабарМустақиллигимизнинг 29 йиллигига

ЛИЦЕНЗИЯЛАШ ВА РУХСАТ БЕРИШ ТАРТИБ-
ТАОМИЛЛАРИНИ ТУБДАН ТАКОМИЛЛАШТИРИШ 

ЧОРА-ТАДБИРЛАРИ ТЎҒРИСИДА

ЯНГИ ИНДУСТРИАЛ ТАРАҚҚИЁТ — 
ТАРИХИЙ ЗАРУРАТ

Қувондиқ САНАҚУЛОВ,
Навоий кон-металлургия 
комбинати бош директори

Шу билан бирга, бу глобал балои қазо кооперацион алоқа-
ларнинг бузилиши, маҳсулотга талабнинг қисқариши оқиба-
тида қатор тармоқ ва соҳалардаги корхоналарнинг ишлаб 
чиқариш фаоллигига чекловчи таъсир ўтказаётгани ҳам  
бор гап.

Президентимиз шу йил 21 август куни ҳудудларда саноат 
кооперацияси ва маҳаллийлаштиришни кенгайтириш маса-
ласи бўйича ўтказган йиғилишда тармоқлар ва ҳудудлар ўр-
тасида ўзаро кооперация бўлмас экан, қўшилган қиймат зан-
жирини ва янги индустриал тараққиётни тасаввур ҳам қилиб 
бўлмаслигини таъкидлади. Мавжуд имкониятларни ишга со-
лиш, қўшилган қиймат яратиш юзасидан топшириқлар берди.

Ушбу натижани Тошкент педиатрия тиб-
биёт институти академик лицейи ўқувчиси 
Саида Валижонова қайд этди. Бухоро дав-
лат университетининг Қоракўл академик 
лицейи ўқувчиси Равшанбек Каримов ҳамда 
Жиззах давлат педагогика институти акаде-
мик лицейи ўқувчиси Сардор Тожибоев ку-
муш медалга муносиб топилди.

— Ўтган йили Венгрияда ўтказилган 
30-Халқаро биология олимпиадасида 
бронза медаль соҳибаси бўлгандим. Бу 
йил мустақиллигимизнинг 29 йиллиги ара-
фасида олтин медални қўлга киритганим-
дан хурсандман. Бу — менинг пухта билим 
олиб, юксак марраларга чиқишимга ша-
роит яратиб берган Ватанимга камтарона 
туҳфам, — дейди Тошкент педиатрия тиб-
биёт институти академик лицейи ўқувчиси 
Саида Валижонова. — Ҳар бир инсоннинг 
салмоқли ютуқларга эришишида атрофда-
гиларнинг кўмаги муҳим бўлгани каби мен 
ҳам ота-онамнинг, устозларимнинг ишон-

чини доим ҳис этиб тураман ва улардан 
қувват оламан.

Мамлакатимиз тарихида ўзбекистонлик 
ёш биологлар илк бора бронза медални 
1997 йили қўлга киритган. Орадан бир йил 
ўтиб, иккита бронза, 1999 йили битта брон-
за, 2000 йили илк кумуш медални юртимиз-
га олиб келган. Узоқ йиллик танаффусдан 
кейин биология фани бўйича терма жамо-
амиз аъзолари ўтган йили учта бронза ме-
даль соҳиби бўлди.

Ўзбекистон Республикаси  Президенти нинг 
2019 йил 3 майдаги “Иқтидорли ёшларни 
аниқлаш ва юқори малакали кадрлар тай-
ёрлашнинг узлуксиз тизимини ташкил этиш 
чора-тадбирлари тўғрисида”ги қарорига 
мувофиқ, Халқаро биология олимпиадаси 
ғолиблари давлат олий таълим муассасала-
рига тест синовисиз ва қўшимча имтиҳонсиз 
қабул қилинади. Шунингдек, мазкур олим-
пиада ғолиблари базавий ҳисоблаш миқдо-
рининг 500 бараваридан 200 бараваригача, 
уларнинг ўқитувчилари 450 баравардан 150 
бараваргача миқдордаги бир марталик пул 
мукофоти билан тақдирланади.

Х.АБУЛФАЙЗОВ,
“Янги Ўзбекистон” мухбири

Коронавирус пандемияси 
жаҳон миқёсида глобал 
инқирозни вужудга 
келтирди. Миллиардлаб 
одамлар ўз уйида 
қамалиб қолди. Кичик 
ва ўрта бизнес сезиларли 
зарар кўраётган бўлса, 
жаҳоннинг йирик 
корпорациялари ишлаб 
чиқаришни қисқартирди. 
Бу миллионлаб 
инсонларнинг ишсиз 
қолишига олиб келди. 
Мамлакатимизда 
пандемиянинг 
иқтисодиёт тармоқларига 
салбий таъсирига барҳам 
бериш ва юмшатиш 
борасида аниқ чора-
тадбирлар кўрилмоқда.

Давлатимиз раҳбарининг куни кеча эълон қилинган 
“Маҳаллий ишлаб чиқарувчиларни қўллаб-қувватлашга 
доир қўшимча чора-тадбирлар тўғрисида”ги  қарорига 
мувофиқ, эндиликда давлат харидларида юртимизда 
тайёрланган маҳсулотларга устуворлик берилиб, ишлаб 
чиқариш янада рағбатлантирилади. Жумладан, тендер-
да иккитадан кўп ўзбекистонлик ишлаб чиқарувчи мавжуд 
бўлганда, фақат уларнинг маҳсулоти қатнашади. Шунинг-
дек, маҳаллий маҳсулотларга импорт товарларга нисба-
тан 15 фоизлик нарх преференцияси берилади.

Давоми 3-бетда

Куни кеча шу йилнинг  
11-12 август кунлари Японияда 
масофавий тарзда ўтказилган 
31-Халқаро биология 
олимпиадаси натижалари 
эълон қилинди. Унга кўра, 
дунёнинг 52 давлатидан 262 
нафар иштирокчи қатнашган 
билимлар синовида Ўзбекистон 
терма жамоаси аъзолари илк 
бор биология йўналишида олтин 
медални қўлга киритди. 

Сўнгги йилларда республикада ишби-
лармонлик ва инвестиция муҳитини тубдан 
яхшилаш, ортиқча бюрократик тўсиқларни 
бартараф этиш, эскирган, замон талаблари-
га мос келмайдиган тартиб-таомилларни та-
комиллаштириш борасида изчил чора-тад-
бирлар амалга оширилмоқда.

Мазкур йўналишларда олиб борилган 
ишлар лицензиялаш ва рухсат бериш тизи-
мини либераллаштириш ҳамда институци-
онал ислоҳ қилишнинг янги босқичини бош-
лаш учун мустаҳкам асос яратди.

Лицензиялаш ва рухсат бериш тартиб-та-
омилларини тубдан такомиллаштириш 
ҳамда бюрократик тўсиқларни бартараф 
этиш орқали тадбиркорлик субъектлари фа-
олияти учун янада кенг шарт-шароитларни 
яратиш  мақсадида:

1. Адлия вазирлиги, Тадбиркорлик субъ-
ектларининг ҳуқуқлари ва қонуний ман-
фаатларини ҳимоя қилиш бўйича вакил, 
Монополияга қарши курашиш қўмитаси ва 
Савдо-саноат палатасининг қуйидагилар-
ни назарда тутувчи таклифларига розилик 
 берилсин:

биринчи босқичда (2020 йил давомида) 
— фуқаролар соғлиғига ва жамиятга зиён 
етказмайдиган лицензия ва рухсат этиш ху-
сусиятига эга ҳужжатларнинг айрим турла-
рини қисқартириш ва тартибга солишнинг 
муқобил усулларига ўтказиш, тадбиркор-
лик субъектларидан ортиқча ҳужжат  талаб 

қилмаслик ва уларнинг вақт ҳамда маб-
лағлари сарфланишини камайтириш учун 
тартиб-таомилларни соддалаштириш, 
тегишли ҳужжатларни бериш жараёнла-
рини тўлиқ рақамлаштириш орқали шаф-
фофликни таъминлаш;

иккинчи босқичда (2020-2021 йиллар 
давомида) — лицензиялаш ва рухсат бериш 
соҳасидаги қонун ҳужжатларини тизим-
лаштириш, давлат хизматлари кўрсатишнинг 
паспортларини ишлаб чиқиш, айрим турда-
ги лицензия ва рухсат этиш хусусиятига эга 
ҳужжатлар беришнинг намунавий маъмурий 
регламентларини жорий қилган ҳолда нор-
матив-ҳуқуқий ҳужжатлар сонини тубдан 
қисқартириш.

2. Белгилансинки 2021 йил 1 январдан 
 бошлаб:

а) лицензияланадиган фаолият ва рухсат 
этиш хусусиятига эга ҳужжатларнинг:

1-иловага мувофиқ айрим турлари бекор 
қилинади;

2-иловага мувофиқ айрим турлари бир-
лаштириш йўли билан бекор қилинади;

3-иловага мувофиқ айрим турлари хабар-
дор қилиш тартиби жорий этилиши йўли 
билан бекор қилинади;

б) 4-иловага мувофиқ лицензияланадиган 
фаолият ва рухсат этиш хусусиятига эга ҳуж-
жатларнинг айрим турларини расмийлашти-
риш муддатлари қисқартирилади.

Хабардор қилиш тартиби жорий этилган 

фаолият (ҳаракат) учун расмийлаштирилган 
лицензия ёки рухсат этиш хусусиятига эга 
ҳужжатларнинг амал қилиши ўз кучида қолади 
ва ушбу фаолият (ҳаракат)ни амалга ошириш 
учун ваколатли органни хабардор қилиш та-
лаб этилмайди.

Лицензия ва рухсат этиш хусусиятига эга 
ҳужжатларни беришга ваколатли ҳамда ха-
барномаларни қабул қиладиган органлар 
(кейинги ўринларда — ваколатли органлар) 
2021 йил 1 январга қадар аввал расмий-
лаштирилган лицензия ва рухсат этиш хусу-
сиятига эга ҳужжатлар реестрини хатловдан 
ўтказсин ва янги тартиб асосида юритилиши-
ни таъминласин.

3. Лицензия ва рухсат этиш хусусиятига 
эга ҳужжатларни олиш тартиб-таомилларини 
янада қисқартириш ва соддалаштиришга қа-
ратилган чора-тадбирлар режаси 5-иловага 
мувофиқ тасдиқлансин.

4. 2021 йил 1 январдан бошлаб:
а) туризм фаолиятини лицензиялашда 

тур операторлар хизматларини сертификат-
лаш ихтиёрий этиб белгилансин;

б) қуйидагилар бекор қилинсин:
кредит бюролари фаолиятини лицензия-

лашда камида 10 та тижорат банки билан 
кредит алмашинувини амалга оширишга ро-
зилигини тасдиқловчи ҳужжат мавжудлиги 
талаби;

дори воситалари ва тиббий буюмлар-
ни чакана реализация қилиш фаолиятини 

 лицензиялашда ушбу фаолият учун лицен-
зияга эга бўлган юридик шахслар томони-
дан уларнинг худди шундай фаолият билан 
шуғулланувчи филиаллари ташкил этил-
ганда ҳар бир филиал манзилини асосий 
лицензияда кўрсатиш амалиётини жорий 
қилиш орқали филиалларга алоҳида ли-
цензия расмийлаштириш амалиёти;

ер қаъри участкаларидан фойдаланиш 
ҳуқуқи учун лицензия олишда талабгордан 
маҳаллий давлат ҳокимияти органларининг 
кафолат хатларини олишни талаб қилиш 
 тартиби.

5. Белгилансинки:
хабардор қилиш тартибида амалга оши-

риладиган фаолият жумласига фаолия тни 
бошлаш ёки ҳаракатни амалга ошириш учун 
ваколатли орган томонидан қарор қабул қи-
линиши талаб этилмайдиган, бироқ давлат 
томонидан тартибга солиниши ҳамда тегиш-
ли фаолият билан шуғулланаётган субъект-
ларнинг ҳисобини юритишни таъминлаш 
учун қонун ҳужжатларида белгиланган та-
лаб ва шартларга риоя этиш мажбурияти-
ни ўз зиммасига олиш орқали амалга оши-
риладиган фаолият турлари киради;

хабарнома юбориш орқали жисмоний 
ва юридик шахслар хабардор қилиш тар-
тиби жорий этилган фаолият ёки ҳара-
катни амалга ошириш учун қонун ҳужжат-
ларида белгиланган талаб ва шартларга 
мувофиқ эканликларини тасдиқлайди.  Бунда, 

 автоматлаштирилган электрон тизим орқали 
қонун ҳужжатларида белгиланган талаб ва 
шартларга мувофиқлиги ҳужжатларни тақ-
дим этиш жараёнида устувор равишда инсон 
аралашувисиз текширувдан ўтказилади;

амалга оширилиши учун лицензия, рухсат 
этиш хусусиятига эга ҳужжат ва ваколатли 
органни хабардор қилиш талаб этиладиган 
фаолият турлари рўйхатлари қонун билан 
тасдиқланади ҳамда тегишли қонун қабул 
қилингандан сўнг ушбу рўйхатларга киритил-
маган фаолият ёки ҳаракатни амалга оши-
риш учун жисмоний ва юридик шахслардан 
маъмурий тартиб-таомиллардан ўтишни та-
лаб қилишга йўл қўйилмайди.

6. Ваколатли органлар томонидан қу-
йидаги ҳаракатларнинг амалга оширилиши 
тақиқлансин:

лицензиялар бериш, уларнинг амал қи-
лиш муддатини узайтириш ва уларни қайта 
расмийлаштиришда лицензия талабгори-
нинг электр энергияси, табиий газ етказиб 
бериш, сув таъминоти ва сув чиқариш хиз-
матлари, қаттиқ маиший чиқиндиларни тўп-
лаш ва олиб чиқиб кетиш хизматлари учун 
мажбурий тўловлар бўйича, шунингдек, ижро 
ҳужжатлари бўйича қарздорлиги мавжуд-
лиги сабабли давлат хизматлари кўрса-
тишни рад этиш;

тартиб-таомиллари босқичма-босқич тўлиқ электрон тарзда 
“Лицензия” ахборот тизими орқали амалга оширилади. 2020 йил 25 август, 161-сон

СИЁСАТ

Ўзбекистон Республикаси Президентининг
Ф А Р М О Н И

Бошланиши 1-бетда

лицензия ва рухсат этиш хусусиятига эга 
ҳужжатларни давлат органлари ва тадбир-
корлик субъектлари ўртасида тузиладиган 
ўзаро шартномаларга алмаштириш;

лицензия ва рухсат этиш хусусиятига эга 
ҳужжатларни бериш ҳақидаги аризалар-
ни кўриб чиқиш, ушбу ҳужжатларни бериш, 
шунингдек, назорат функцияларини амалга 
ошириш жараёнида тадбиркорлик субъекти-
ни лицензия ва рухсат беришга доир талаб 
ва шартларда назарда тутилмаган ҳақ эва-
зига бошқа турдаги хизматлардан фойдала-
нишга ёки рухсат этиш хусусиятига эга ҳуж-
жатларни олишга бевосита ёки билвосита 
мажбурлаш.

7. 2020 йилда муддати тугайдиган барча 
лицензия ва рухсат этиш хусусиятига эга 
ҳужжатларнинг амал қилиш муддати 2021 
йил 1 январга қадар узайтирилсин ва 
уларнинг муддати ўтганлиги муносабати би-
лан жавобгарликка тортиш ва бошқа чора-
лар қўлланилиши тақиқлансин.

8. Фаолиятнинг лицензияланадиган тури 
билан шуғулланадиган ҳамда Ўзбекистон 
Республикаси Президенти ёки Вазирлар 
Маҳкамаси қарорлари билан ташкил этил-
ган давлат унитар корхоналари ва нодавлат 
ташкилотларнинг тегишли лицензияни ол-
масдан фаолиятини амалга ошириш ҳуқуқи 
2021 йил 1 январдан бекор қилинсин.

9. Адлия вазирлиги Ахборот технология-
лари ва коммуникацияларини ривожланти-
риш вазирлиги билан биргаликда 2021 йил  
1 январга қадар лицензиялаш, рухсат бе-
риш ва хабардор қилиш тартиб-таомиллари 
билан боғлиқ барча жараёнларни қамраб ол-
ган, идоралараро электрон ўзаро ҳамкорлик 
қилиш имкониятига эга ҳамда махсус мобиль 
иловаси мавжуд бўлган “Лицензия” ахбо-
рот тизими ишлаб чиқилиши ва ишга туши-
рилишини таъминласин.

Бунда, “Лицензия” ахборот тизими қуйида-
ги имкониятларга эга бўлиши назарда тутил-
син:

а) лицензиялаш, рухсат бериш ва ха-
бардор қилиш тартиб-таомилларидан 
ўтиш борасида:

лицензия ва рухсат этиш хусусиятига эга 
ҳужжатларни олиш ёки амал қилиш мудда-
тини узайтириш учун ариза ва унга илова 
қилинадиган ҳужжатларни топшириш, 
QR-код (матрик штрихли код) қўйилган элек-
трон лицензия ва рухсат этиш хусусиятига 
эга ҳужжатларни олиш;

ваколатли органлар томонидан аризалар-
ни кўриб чиқиш ҳамда лицензия ва рухсат 
этиш хусусиятига эга ҳужжатларни бериш 
ёки беришни рад этиш ҳақида қарорлар қа-
бул қилиш;

фаолиятни бошлаганлик ёки тугатганлик 
ҳақида ваколатли органни хабардор қилиш 
учун хабарномалар юбориш ва хабарнома 
қабул қилинганлиги тўғрисида тасдиқно-
малар олиш;

аризани кўриб чиқиш учун давлат божи, 
йиғим ва барча турдаги тўловларни Ягона 
биллинг тизими орқали электрон тўлаш;

лицензия ва рухсат этиш хусусиятига эга 
ҳужжатларни қайта расмийлаштириш, улар-
нинг амал қилишини тўхтатиб туриш ва бе-
кор қилиш ҳақидаги аризаларни қабул қилиш 
ва кўриб чиқиш;

б) лицензиялаш, рухсат бериш ва ха-
бардор қилиш тартиб-таомилларини 
амалга оширишда ваколатли органлар-
нинг ўзаро ҳамкорлиги борасида:

бошқа ваколатли органлардан қўшимча 
ҳужжат ва маълумотларни олиш ҳамда улар 
билан келишишни “бир дарча” тамойи-
ли асосида тадбиркорлик субъектининг 
иштирокисиз мустақил равишда амалга 
ошириш;

берилган лицензия ва рухсат этиш хусу-
сиятига эга ҳужжатларнинг ҳамда хабар-
нома юборган тадбиркорлик субъектлари-
нинг автоматлаштирилган реестрларини 
 юритиш;

лицензия ва рухсат этиш хусусиятига эга 
ҳужжатларга ҳамда хабарномаларга алоқа-
дор маълумотларни тегишли идораларнинг 
маълумотлар базаси орқали автоматик 
тарзда текшириш;

в) лицензия ва рухсат этиш хусусия-
тига эга ҳужжатлар ҳамда хабарнома-
ларга тегишли бўлган талаб ва шартлар-
нинг бажарилишини мониторинг қилиш 
 борасида:

лицензия ва рухсат этиш хусусиятига эга 
ҳужжатлар ҳамда хабарномаларга доир та-
лаб ва шартларга риоя этилиши устидан 
ваколатли органлар томонидан масофа-
вий назоратни амалга ошириш;

давлат хизмати кўрсатилишининг ҳар бир 

ЛИЦЕНЗИЯЛАШ ВА РУХСАТ БЕРИШ ТАРТИБ-
ТАОМИЛЛАРИНИ ТУБДАН ТАКОМИЛЛАШТИРИШ 

ЧОРА-ТАДБИРЛАРИ ТЎҒРИСИДА
босқичида мурожаатларнинг кўриб чиқи-
лишини кузатиб бориш;

лицензия ва рухсат этиш хусусиятига эга 
ҳужжатлар ҳамда хабарномалар билан боғ-
лиқ ҳаракатлар, шу жумладан, бекор қилиш 
ва тўхтатиб туриш бўйича ваколатли орган-
лар томонидан суд ва бошқа идораларга 
мурожаат қилиш;

аризаларни кўриб чиқиш, лицензия ёки 
рухсат этиш хусусиятига эга ҳужжатни бе-
риш ёхуд беришни рад этиш, унинг амал 
қилишини тўхтатиб туриш ҳақидаги қарор-
лар устидан жамоатчилик назоратини 
жорий этиш, шунингдек, тегиш ли фаолият 
билан лицензиясиз ёки бошқа рухсат этиш 
хусусиятига эга ҳужжатсиз ёхуд хабарнома 
юбормасдан шуғулланиш ҳамда белгилан-
ган талаб ва шартларни бузиш ҳолатлари 
ҳақида тўғридан-тўғри жойлашиш нуқтасини 
кўрсатган ҳолда маълумот бериш;

ваколатли органларнинг автоматик шакл-
лантириладиган рейтингини юритиш;

ваколатли органлар томонидан берилган 
лицензия ва рухсат этиш хусусиятига эга 
ҳужжатларнинг ҳамда хабардор қилиш тар-
тибида амалга ошириладиган фаолиятлар-
нинг хусусиятидан келиб чиқиб, жисмоний ва 
юридик шахсларнинг фаолияти (ҳаракати) 
давомида назорат қилишнинг аниқ мезон-
ларини белгилаган ҳолда “хавфни таҳлил 
этиш” тизимини жорий қилиш.

10. Шундай тартиб ўрнатилсинки, унга му-
вофиқ 2021 йил 1 январдан бошлаб:

лицензиялаш, рухсат бериш ва хабар-
дор қилиш тартиб-таомиллари босқич-
ма-босқич тўлиқ электрон тарзда “Ли-
цензия” ахборот тизими орқали амалга 
оширилади, бундан ташқи иқтисодий фао-
лият субъектларига “Ягона дарча” божхона 
ахборот тизимидан фойдаланган ҳолда бе-
риладиган рухсат этиш хусусиятига эга ҳуж-
жатлар ҳамда давлат сири ва қонунчиликка 
мувофиқ фойдаланиш чекланган маълу-
мотларни ўз ичига олган тартиб-таомиллар 
 мус тасно;

лицензия ва рухсат этиш хусусиятига эга 
ҳужжатларни олиш ҳамда ваколатли орган-
ни хабардор қилиш ҳақидаги аризалар ва 
уларга илова қилинган ҳужжатлар электрон 
 шаклда Ягона интерактив давлат хизматла-
ри порталидан фойдаланган ҳолда Интер-
нет тармоғи орқали қабул қилинади;

барча турдаги лицензия ва рухсат этиш 
хусусиятига эга ҳужжатлар ҳамда хабарнома 
қабул қилинганлиги ва реестрга киритилган-
лик ҳақида хат уларнинг ҳаққонийлигини он-
лайн текшириш имконини берадиган  QR-код 
(матрик штрихли код) қўйилган ҳолда 
расмийлаштирилади ва уларни махсус 
бланкаларда бериш тартиби бекор қили-
нади, бундан халқаро шартномаларга му-
вофиқ махсус қоғоз бланкаларида расмий-
лаштиришни талаб қиладиган ҳужжатлар 
мустасно;

бошқа ваколатли органлардан қўшимча 
ҳужжатларни олиш ёки улар билан кели-
шиш асосий ваколатли орган томонидан 
тадбиркорлик субъектининг иштирокисиз 
“Лицензия” ахборот тизими орқали мустақил 
равишда, шу жумладан, жавоб беришни та-
лаб этмайдиган, тўғридан-тўғри маълумот 
олишга имкон берувчи интеграциялашган 
платформага уланиш орқали амалга оши-
рилади. Белгиланган муддатларда бошқа 
ваколатли органлар томонидан жавоб бе-
рилмаганда қўшимча ҳужжатлар олинган ёки 
улар билан келишилган ҳисобланади, бунда 
мазкур ваколатли органлар вужудга келиши 
мумкин бўлган барча оқибатлар учун жавоб-
гар  бўлади;

тегишли фаолият билан лицензиясиз 
ёки рухсат этиш хусусиятига эга ҳужжатсиз 
ёхуд хабарнома юбормасдан шуғулланиш 
ҳамда белгиланган талаб ва шартларни 
бузиш ҳолатлари билан боғлиқ, шунингдек, 
ваколатли органлар томонидан аризалар-
ни кўриб чиқиш, лицензия ёки рухсат этиш 
хусусиятига эга ҳужжатни бериш ёхуд бе-
ришни рад этиш ҳамда унинг амал қилиши-
ни тўхтатиб туриш билан боғлиқ қонун бу-
зилишларини аниқлаб, бу ҳақда ваколатли 
органларга хабар берган жисмоний шахс-
лар ҳуқуқбузарлик ўз тасдиғини топганда 
ундирилган жариманинг 10 фоизи миқ-
доридаги пул мукофоти билан рағбат-
лантирилади;

ваколатли органлар ташаббуси билан 
лицензия ва рухсат этиш хусусиятига эга 
ҳужжатларни тугатиш ва бекор қилиш 
фақат суд тартибида амалга оширила-
ди, бундан лицензиатнинг лицензия бер-
ганлик учун давлат божини тўламаган ҳол-
лар мустасно;

лицензия даъвогари маълум бир соҳада 
лицензияланадиган фаолиятни амалга оши-
риш ҳуқуқини берувчи лицензияга эга бўла 

туриб, худди шу соҳадаги алоҳида фаоли-
ят турига лицензия бериш тўғрисида ариза 
 билан мурожаат қилса, у томонидан лицен-
зияловчи органга фақатгина қўшимча лицен-
зия талаблари ва шартларини қаноатланти-
радиган маълумотлар тақдим этилади;

фаолиятни бошлаганлик ҳақида ваколат-
ли органни хабардор қилишда базавий ҳи-
соблаш миқдорининг 50 фоизигача йиғим 
ундирилади, бундан қурилиш-монтаж 
ишларини ва алкоголь маҳсулотлари билан 
чакана савдо қилишни бошлаганлик ҳақида-
ги хабарномалар мустасно.

11. “Лицензия” ахборот тизими Давлат 
хизматлари агентлиги, БМТнинг Тараққиёт 
дастури ва Европа Иттифоқининг “Ўзбекис-
тоннинг қишлоқ ҳудудларида давлат хизмат-
лари тақдим этишни такомиллаштириш ва 
маҳаллий бошқарув даражасини ошириш” 
қўшма лойиҳаси грант маблағларини жалб 
қилган ҳолда очиқ тендер асосида ишлаб 
чиқилиши маълумот учун қабул  қилинсин.

“Лицензия” ахборот тизими ишлаб чиқи-
лиши муносабати билан давлат идоралари 
ва ташкилотлари томонидан лицензиялаш, 
рухсат бериш ва хабардор қилиш тартиб-та-
омилларини ҳамда уларнинг талаб ва шарт-
лари назоратини амалга ошириш бораси-
даги барча электрон дастурлар ишлаб 
чиқилиши тўхтатилсин, бунда ушбу дас-
турларни ишлаб чиқиш Адлия вазирлиги 
ҳамда Ахборот технологиялари ва комму-
никацияларини ривожлантириш вазирли-
гининг ижобий хулосасига мувофиқ давом 
эттирилиши мумкин.

Ишлаб чиқилиши тўхтатиладиган дастур-
лар учун мўлжалланган маблағлар “Лицен-
зия” ахборот тизимининг ишлаши учун зарур 
бўлган идоравий инфратузилма ва электрон 
базаларни яратишга йўналтирилсин.

12. Давлат хизматлари агентлиги “Ли-
цензия” ахборот тизимини юритиш бў-
йича ваколатли орган этиб белгилансин 
ҳамда унга лицензиялаш, рухсат этиш хусу-
сиятига эга ҳужжатларни бериш ва хабардор 
қилиш тартиб-таомилларининг давлат орган-
лари ва бошқа ташкилотлар томонидан риоя 
этилиши устидан мониторингни амалга оши-
риш ваколати берилсин.

13. “Лицензия” ахборот тизимини тако-
миллаштириш ҳамда унинг давлат орган-
ларининг идоравий ахборот тизимлари ва 
маълумотлар базалари билан интеграция-
лашувини ташкил этиш бўйича ишлар Дав-
лат хизматлари агентлигининг бюджетдан 
ташқари жамғармаси маблағлари ва қонун-
чиликда тақиқланмаган бошқа манбалар ҳи-
собидан амалга оширилсин.

“Лицензия” ахборот тизими электрон ҳу-
кумат тизимининг ажралмас қисми эканли-
ги инобатга олинсин ва келгусида техник 
қўллаб-қувватлаш бўйича масъул орган 
этиб Ахборот технологиялари ва коммуни-
кация ларини ривожлантириш вазирлиги 
 белгилансин.

Адлия вазирлиги “Лицензия” ахборот тизи-
ми тўлиқ ишга туширилганидан сўнг икки ой 
муддатда уни ўрнатилган тартибда  Ахборот 
технологиялари ва коммуникацияларини ри-
вожлантириш вазирлиги тасарруфига беға-
раз равишда ўтказиб берсин.

14. Белгилаб қўйилсинки:
ҳар бир лицензиялаш, рухсат бериш ҳамда 

хабардор қилиш тартиб-таомили унинг амал 
қилиши натижасида эришилган мақсадлар-
ни, ижтимоий-иқтисодий, инновацион ва тех-
нологик ривожланишнинг жорий ҳолатини, 
шунингдек, тадбиркорлик субъектларининг 
харажатларини баҳолаган ҳолда камида ҳар 
беш йилда қайта кўриб  чиқилади;

норматив-ҳуқуқий ҳужжат лойиҳасида 
янги турдаги лицензияланадиган фаолият 
йўналиши ёки рухсат этиш хусусиятига эга 
ҳужжатни ёхуд фаолиятни бошлашнинг ха-
бардор қилиш тартибини жорий этиш назар-
да тутилаётганда ушбу тартиб-таомилнинг 
тартибга солиш таъсирини баҳолаш маж-
бурий ҳисобланади;

янги турдаги лицензиялар, рухсат этиш 
хусусиятига эга ҳужжатлар ва фаолиятни 
бошлашнинг хабардор қилиш тартибини жорий 
этишни ҳамда уларни тартибга солиш шакл-
ларини ўзгартиришни назарда тутувчи нор-
матив-ҳуқуқий ҳужжат лойиҳаси Иқтисодий 
тараққиёт ва камбағалликни қисқартириш ва-
зирлиги ҳамда Монополияга қарши курашиш 
қўмитасининг ижобий хулосалари мавжуд 
бўлгандагина, шунингдек, Тадбиркорлик 
субъектларининг ҳуқуқлари ва қонуний ман-
фаатларини ҳимоя қилиш бўйича вакил ва 
Савдо-саноат палатаси билан келишилган 
ҳолда Адлия вазирлигига киритилади.

15. Адлия вазирлиги, Иқтисодий тараққи-
ёт ва камбағалликни қисқартириш вазирли-
ги, Давлат солиқ қўмитаси, Савдо-саноат 
палатаси тадбиркорлик субъектларини жалб 

қилган ҳолда лицензиялаш ва рухсат бериш 
тартиб-таомилларини комплекс ва тизимли 
ислоҳ қилишнинг иккинчи босқичини амал-
га ошириш учун:

а) уч ой муддатда “Фаолиятнинг айрим 
турларини лицензиялаш тўғрисида”ги 
ва “Тадбиркорлик фаолияти соҳасидаги 
рухсат бериш тартиб-таомиллари тўғри-
сида”ги қонунларни бирлаштириш йўли 
билан қуйидагиларни назарда тутувчи яхлит 
қонун лойиҳасини Вазирлар Маҳкамасига 
киритсин:

лицензиялаш, рухсат бериш ва хабардор 
этиш тартиб-таомилларидан ўтишнинг яго-
на ва шаффоф тартибини ўрнатиш;

лицензия ва рухсат этиш хусусиятига эга 
ҳужжатларни расмийлаштирадиган, келиша-
диган ҳамда хабарномаларни қабул қилади-
ган ваколатли орган ва ташкилотларнинг 
ваколатларини белгилаш;

лицензиялаш ва рухсат бериш тартиб-та-
омилларидан ўтиш жараёнида ваколатли 
орган ва ташкилотлар билан ўзаро муно-
сабатда бўладиган жисмоний ва юридик 
шахс ларнинг ҳуқуқ ва манфаатлари ҳи-
моясининг ягона тизимини жорий қилиш;

лицензияланадиган фаолият турлари, 
тадбиркорлик фаолияти соҳасидаги рухсат 
этиш хусусиятига эга ҳужжатлар, шунингдек, 
ваколатли органни хабардор қилиш тартиби-
да амалга ошириладиган фаолият ва ҳара-
катлар рўйхатини тасдиқлаш;

лицензия шартномасини расмийлашти-
риш амалиётидан воз кечган ҳолда, лицен-
зия талаб ва шартларини қонун ҳужжат-
ларида белгилаш;

юридик шахсларнинг филиал ва ваколат-
хоналари томонидан лицензияланадиган, 
рухсатнома олиш ёки хабардор қилиш талаб 
этиладиган фаолият турларини амалга оши-
риш тартибини аниқлаштириш;

лицензияни чақириб олиш тартибини 
ва ушбу тартибга асосан чақириб олини-
ши мумкин бўлган фаолият турларини аниқ 
 белгилаш;

“хавфни таҳлил этиш” тизимини жорий 
қилиш орқали лицензия ва рухсат беришга 
доир талаб ва шартларга риоя қилиш аҳво-
лини назорат қилиш;

б) 2021 йил 1 февралга қадар Тад-
биркорлик субъектларининг ҳуқуқлари ва 
қонуний манфаатларини ҳимоя қилиш бў-
йича вакил, Монополияга қарши курашиш 
қўмитаси ва ваколатли органлар билан 
биргаликда лицензиялаш ва рухсат бе-
риш тартиб-таомиллари соҳасидаги қонун 
ҳужжатларини тизимлаштириш мақсадида 
уларнинг пас портларини ишлаб чиқиш ва 
кодификация лаш бўйича норматив-ҳуқуқий 
ҳужжат ло йиҳасини Вазирлар Маҳкамасига 
 киритсин.

16. Адлия вазирлиги қуйидагиларни 
 Вазирлар Маҳкамасига киритсин:

Бош прокуратура билан биргаликда уч ой 
муддатда юридик ва жисмоний шахслар-
нинг лицензия ёки рухсат этиш хусусиятига 
эга ҳужжатлар олиниши ҳамда хабардор қи-
линиши шарт бўлган фаолият билан лицен-
зиясиз ёки рухсатномасиз ёхуд хабарнома 
юбормасдан шуғулланганлиги, шунингдек, 
хабардор қилиш тартибида фаолият юритиш 
учун белгиланган талаб ва шартларнинг ба-
жарилганлиги юзасидан ваколатли органга 
ёлғон ёки нотўғри маълумотлар берганлиги 
учун жавобгарликни белгиловчи қонун 
ло йиҳасини;

2020 йил 1 декабрга қадар тегишли 
ҳуқуқбузарлик ҳолатларини аниқлаб, тегиш-
ли ваколатли органларга хабар юборган 
жисмоний шахсларни рағбатлантириш 
тартибини;

манфаатдор вазирлик ва идоралар билан 
биргаликда уч ой муддатда қонун ҳужжат-
ларига мазкур Фармондан келиб чиқади-
ган ўзгартириш ва қўшимчалар тўғрисида 
таклифларни.

17. Ушбу Фармонда белгиланган чора-тад-
бирларнинг самарали ва ўз вақтида амалга 
оширилишини таъминлаш  мақсадида:

а) Бош вазир ўринбосари Ж.Қўчқоров ай-
рим турдаги лицензиялаш ва рухсат бериш 
тартиб-таомиллари ўрнига хабардор қилиш 
тартиби жорий этилиши муносабати билан 
тегишли қонун қабул қилинганидан сўнг ха-
бардор қилиш тартиби бўйича низомлар 
қисқа муддатларда тасдиқланишини таъмин-
ласин;

б) Адлия вазирлиги (Давлетов):

ваколатли органлар билан бевосита ва он-
лайн видеоалоқа тизими орқали учрашувлар 
ташкил этиш графигини тасдиқласин;

тасдиқланган графикка асосан ваколатли 
органларга мазкур Фармонда назарда тутил-
ган тартибларни ва “Лицензия” ахборот тизи-
мининг ишлаш тамойилларини тушунтириб 
борсин;

ваколатли органларга тегишли лойиҳа-
ларни тайёрлашда амалий ёрдам кўрсатсин;

в) Ахборот технологиялари ва коммуни-
кацияларини ривожлантириш вазирлиги 
 (Садиков):

Адлия вазирлиги билан биргаликда ли-
цензия ва рухсат этиш хусусиятига эга ҳуж-
жатларни тақдим этадиган ва келишиш жа-
раёнларида иштирок этадиган барча давлат 
органлари идоравий ахборот тизимларининг 
“Лицензия” ахборот тизими билан интеграция-
лашувини таъминлаш чораларини кўрсин;

“Лицензия” ахборот тизимининг узлуксиз 
ишлашини таъминласин ҳамда Давлат хиз-
матлари агентлиги томонидан “Лицензия” 
ахборот тизими фаолиятида нуқсон ва но-
созликлар аниқланганида, Агентлик талаб-
номасига асосан уларни уч кунда бартараф 
этиб борилишини таъминласин;

г) ваколатли органлар:
икки ой муддатда “Лицензия” ахборот 

тизимига уланиш ва ўзларининг электрон 
тизимларини интеграция қилиш, тегишли 
инфратузилмани яратиш ҳамда ўз электрон 
базаларини шакллантириш чораларини 
 кўрсин;

амалдаги фаолиятнинг айрим турларини 
лицензиялаш ва рухсат бериш тартиб-тао-
милларидан ўтиш тартиби ҳамда хабардор 
этиш тартиби тўғрисидаги низомларни ўз 
вақтида ва сифатли ишлаб чиқсин;

мазкур Фармон қабул қилингунига қадар 
Ўзбекистон Республикаси Президенти ва Ҳу-
кумати қарорлари билан ташкил этилган ва 
лицензияланадиган фаолият билан шуғул-
ланадиган ташкилотларга уларнинг мурожа-
атларига асосан белгиланган тартибда ли-
цензиялар берилишини таъминласин;

д) Бош прокуратура (Йўлдошев):
Коррупцияга қарши курашиш агентлиги, 

Тадбиркорлик субъектларининг ҳуқуқлари 
ва қонуний манфаатларини ҳимоя қилиш бў-
йича вакил билан биргаликда лицензиялаш, 
рухсат этиш хусусиятига эга ҳужжатларни 
бериш ва хабардор қилиш тартиб-таомил-
лари соҳасидаги қонунчилик ижроси устидан 
тизимли назоратни ўрнатсин;

белгиланган муддатларга риоя қилмаслик 
оқибатида автоматик тарзда лицензия ва 
рухсат этиш хусусиятига эга ҳужжатлар, шу 
жумладан, уларни идоралараро келишувда 
ижобий хулосалар берилишига олиб келган 
сабаб ва шарт-шароитларни таҳлил қилсин, 
коррупциявий ҳолатлар юзага келишининг 
олдини олиш чораларини кўрсин;

е) Монополияга қарши курашиш қўмитаси 
(Шарипов) лицензия, рухсат этиш хусусия-
тига эга ҳужжат бериш ва хабардор қилиш 
жараёнида асоссиз рад этиш ёки ҳаракат-
сизлик орқали бозорларга янги хўжалик юри-
тувчи субъектларнинг киришига (фаолият 
юритишига) тўсиқ қўйиш йўли билан рақобат 
чекланишининг олдини олсин, рухсат этиш 
тартиб-таомиллари учун давлат божи ва 
йиғимлар миқдори шакллантирилишининг 
асослилигини назорат қилсин;

ж) Тадбиркорлик субъектларининг ҳу-
қуқлари ва қонуний манфаатларини ҳимоя 
қилиш бўйича вакил (Касимов) ваколатли ор-
ганлар томонидан лицензия ва рухсат этиш 
хусусиятига эга ҳужжати мавжуд субъектлар 
фаолиятида ўтказиладиган текширувлар ли-
цензия ва рухсат этиш хусусиятига эга ҳуж-
жат талаблари доирасида амалга оширили-
ши устидан назоратни олиб борсин;

з) Ахборот ва оммавий коммуникациялар 
агентлиги (Ходжаев) Ўзбекистон Миллий 
ахборот агентлиги ва Ўзбекистон Миллий 
телерадиокомпанияси билан биргаликда ом-
мавий ахборот воситалари, маҳаллий ва хо-
рижий экспертлар ҳамда фуқаролик жамия-
ти институтларини жалб қилган ҳолда мазкур 
Фармонда белгиланган чора-тадбирларни 
аҳоли орасида кенг ёритиш чораларини 
 кўрсин.

18. Мазкур Фармоннинг ижросини назорат 
қилиш Ўзбекистон Республикасининг Бош 
вазири А.Н.Арипов ва Ўзбекистон Республи-
каси Президенти Администрацияси раҳбари 
З.Ш.Низомиддинов зиммасига юклансин.

Ўзбекистон Республикаси
    Президенти     Ш. МИРЗИЁЕВ
Тошкент шаҳри,
2020 йил 24 август

берган бўлса, жорий йилда 17 та патентдан олинадиган иқтисодий 
самарани 120 миллиард сўмга етказиш режалаштирилган. 2020 йил 25 август, 161-сон

Навоий кон-металлургия комбинати маҳаллий-
лаштирилган ва импорт ўрнини босувчи маҳсулот-
ларни ишлаб чиқариш бўйича республиканинг энг 
йирик корхоналардан биридир. 2020-2021 йилларга 
мўлжалланган маҳаллийлаштириш дастури ком-
бинатда тайёр маҳсулотлар, бутловчи буюмлар ва 
материаллар ишлаб чиқариш ҳажмини 3,3 баробар 
кўпайтириш орқали импортни 76,2 миллион АҚШ 
долларига қисқартириш имконини беради.

Жорий йилнинг биринчи ярим йиллигида комби-
натнинг маҳаллийлаштириш дастури доирасида 109 
та лойиҳа бўйича 188,8 миллиард сўмлик маҳсулот 
ишлаб чиқарилди. Бу кўрсаткич ўтган йилнинг мос 
даврига нисбатан 2,2 баробар кўпдир. Бу борадаги 
чора-тадбирлар натижасида кон-металлургия соҳа-
сида ишлатиладиган технологик ускуналар, карьер 
автосамосваллари ва механизмлари учун эҳтиёт 
қисмлар, гидроциклон қурилма каби 16,8 миллиард 
сўмлик 32 та янги турдаги маҳсулот ўзлаштирилди. 
Биринчидан, бу маҳсулотлар комбинатнинг бир ма-
ромда ишлашига катта ёрдам берди. Иккинчидан, 
инвестиция дастури доирасида амалга оширилаёт-
ган йирик лойиҳалар учун зарур бутловчи ва эҳтиёт 
қисмларга бўлган эҳтиёжни қондирмоқда.

Навоий машинасозлик заводи маҳаллийлашти-
рилган маҳсулотларни ишлаб чиқариш бўйича комби-
натнинг энг асосий тармоғи саналади. Жорий йилда 
заводда 309 миллиард сўмлик маҳаллийлаштирил-
ган ва импорт ўрнини босувчи, комбинатнинг техно-
логик ускуналари, кон-шахталари техникаси эҳтиёт 
қисмлари ва технологик жиҳатдан мураккаб бошқа 
ускуналар ишлаб чиқариш режалаштирилган. 

Бугунги кунда комбинат томонидан кўплаб инвес-
тициявий лойиҳалар амалга оширилмоқда. Албатта, 
уларни жорий этиш учун зарур мураккаб техника ва 
ускуналарнинг кўпи шу вақтгача четдан олиб кели-
нарди. Бунга катта миқдорда валюта сарфланарди. 
Тажрибали мутахассисларимизнинг ноёб истеъ-
додлари ва изланишлари билан уларнинг кўплаб 
турлари таркибий бўлинмалар ва маҳаллий корхо-
налар томонидан ишлаб чиқарилиши туфайли кей-
инги йилларда салмоқли натижаларга эришяпмиз. 
Икки йил олдин ишга туширилган Тахиатош металл 
конс трукциялар заводи бунинг яққол мисоли. Мазкур 
завод жорий йилда 35 миллиард сўмлик маҳсулот 
ишлаб чиқаради.

Ҳозирги кунда жадал суръатларда барпо этила-
ётган 5-гидрометаллургия заводи инвестиция ло-
йиҳаси учун 2,1х3 метр ўлчамли тўлиқ жиҳозланган 
шарли тегирмон, технологик сиғимли қориштиргич, 
бошоқли, ёйли, барабанли ва инерцияли майдалаш 
қурилмалари ишлаб чиқарилди. Шу билан бирга, 
айтиб ўтилган тегирмондан янада йирикроқ ўлчам-
лисини тайёрлаш бўйича амалий ишлар олиб борил-
моқда.

Завод мураккаб тизимли дастгоҳларни ҳам ишлаб 
чиқаради. Улар мамлакатимиз ички талабларини 
қондириш баробарида бошқа давлатларга экспорт 
ҳам қилинмоқда. Бугунги кун талабидан келиб чиқиб, 
завод муҳандислари томонидан янги турдаги металл 
кесувчи дастгоҳларни ҳам тайёрлаш режалаштирил-
моқда. Юқори технологияли вертикал-токарлик даст-
гоҳи улардан бири бўлади.

Заводнинг ишлаб чиқариш қувватини ошириш 
мақсадида жорий йилнинг февраль ойида қуюв це-
хида йилига 2000 тонна маҳсулотни тайёрлаш им-
конини берадиган янги қолиплаш участкаси ишга 
туширилди. Шунингдек, ностандарт ускуналарни 
ишлаб чиқариш ҳажмини ошириш имконини бера-
диган механика-йиғиш цехининг пайвандлаш-йиғиш 
участкаси кенгайтирилди.

Комбинат ишлаб чиқаришни автоматлаштириш 
бошқармасининг кучи билан 7-гидрометаллургия 
заводидаги ишларини тўлиқ бажариш режалашти-
рилган. Бу орқали 300 минг АҚШ доллари миқдорида 
валюта иқтисод қилинади. Йил якунига қадар инвес-
тиция дастури доирасида электр тақсимлаш ва бош-
қаришда фойдаланиладиган 800 дан ортиқ шкаф 
ҳамда импорт ўрнини босувчи бошқа янги турдаги 
маҳсулотлар ишлаб чиқарилиши кўзда тутилган.

Пандемия шароитида комбинат томонидан 
маҳаллий ишлаб чиқарувчиларга импорт ўрнини 

ЯНГИ ИНДУСТРИАЛ 
ТАРА++ИЁТ — ТАРИХИЙ ЗАРУРАТ

 босувчи 97 турдаги маҳсулот ва хизматлар таклиф 
этилиб, улар республика электрон кооперацияси 
порталига жойлаштирилди. Жорий йилнинг биринчи 
ярим йиллигида саноат кооперацияси доирасида 25 
та корхона ва тадбиркорлик субъекти эҳтиёжлари 
учун 9,4 миллиард сўмлик маҳсулотлар етказиб бе-
рилди. Демак, бу борадаги ишларимизни янада кен-
гайтириш, биринчидан, валютани тежайди, иккинчи-
дан, маҳсулот етказиб берувчиларнинг янгидан-янги 
маҳсулотларни ўзлаштиришига имкон яратади, 
учинчидан, янги инновацион ишланмалар жорий 
этилади, тўртинчидан, янги иш ўринлари ва даромад 
манбаи кўпаяди.

Шунингдек, комбинатга четдан олиб келинаётган 
маҳсулотлар импортини қисқартириш бўйича маҳал-
лий корхоналар ва тармоқлараро саноат коопераци-
яси доирасида кенг кўламли ишлар олиб борилди. 
Бунинг самарасида жорий йилнинг биринчи ярмида 
республика электрон кооперация портали орқали 
маҳаллий корхоналардан импорт ўрнини босувчи  
1 триллион сўмликдан ортиқ маҳсулотлар харид қи-
лиш бўйича шартномалар тузилди. Бу, ўз навбатида, 
маҳаллий ишлаб чиқарувчи корхоналарнинг иқтисо-
дий-ижтимоий ривожига катта туртки бериш билан 
бир қаторда уларнинг янги маҳсулотларни ўзлашти-
риш жараёнида илм-фан ва инновацион ғоялар би-
лан доимий равишда шуғулланишларига,  малакали 
кадр ва тажрибали муҳандисларни жалб этишига 
рағбатлантиради, меҳнат бозорида юқори малакали 
кадрларга бўлган талабнинг ошишига олиб келади. 

Комбинатда республикамизнинг йирик корхона-
ларидан импорт ўрнини босадиган маҳсулотлар ха-
рид қилиш давом этмоқда. Жумладан “Навоийазот” 
АЖдан поливинилхлорид ва каустик сода, “Birinchi 
Rezinatexnika zavodi” МЧЖдан резина-тросли кон-
вейер тасмалари ва енгил автомобиль шиналари, 
“SDK Group And” ХКдан фильтрлаш элементла-
ри, “Chilon Lubriсants” МЧЖдан композит мойлар 
ва парафин, Навоий вилоятидаги корхоналар — 
“Navpromlitmash” МЧЖдан иссиқлик алмаштирувчи 
ускуна, “Gidro Stanko Servis” ИЧТКдан вибрация-
ли таъминлагич, ўзиюрар бурғилаш қурилмалари, 
“Aziya Gormash” МЧЖдан бурғилаш воситалари, шу-
нингдек, “Reduktor Teхnology” МЧЖ, “NewTrustWorld” 
МЧЖ, “Каrmana GoldMine” ХК ва “Kimyo-Servis-
Navoiy” МЧЖдан турли маҳсулотлар харид қилиш 
бўйича ҳамкорлик  ўрнатилган.

Навоий машинасозлик заводи ишлаб чиқариш 
қувватини тўғри тақсимлаш мақсадида вилоятдаги 
кичик бизнес ва хусусий тадбиркорлик субъект лари 
билан ғояларни шакллантиришдан то импорт ўрни-
ни босувчи маҳсулотларни ишлаб чиқариш ва унинг 
сотувини йўлга қўйишгача бўлган барча босқичларни 
қамраган шатакка олиш механизми жорий этилди. 

Ҳозирги кунда “Навоийазот” АЖда праэстол фло-
кулянти, “Carbide Impex” МЧЖда ферроқотишмалар, 
“Ihlas Elektrik” МЧЖда графитланган электродлар, 
“Navpromlitmash” МЧЖда технологик ғалвирлар, 
“SDK Group And” ХКда фильтрлаш элементларининг 
янги турларини маҳаллийлаштириш бўйича амалий 
ишлар олиб борилмоқда.

Комбинат экспорт салоҳиятини янада ошириш 
мақсадида мамлакатимиздаги ишлаб чиқариш кор-
хоналарининг маҳсулотларимизга бўлган эҳтиёжини 
қондириш билан бирга, уларни хорижий корхоналар-
га ҳам етказиб бериш бўйича амалий ишлар давом 
этяпти. Хитойнинг “ARMET International Limited” ком-
панияси билан тузилган шартномага асосан, мус-
таҳкам оқ чўяндан тайёрланган насосларнинг эҳтиёт 
қисмлари етказиб берилди. Шунингдек, Беларусь 
Республикасининг “Гомель станок узеллари заводи” 
АЖ билан эса 1М63 моделдаги дастгоҳ учун эҳтиёт 
қисмлар етказиб бериш бўйича имзоланган шартно-
ма асосида маҳсулотлар тайёрланмоқда. 

Президентимизнинг “Маҳаллий ишлаб чиқарувчи-
ларни қўллаб-қувватлашга доир қўшимча чора-тад-
бирлар тўғрисида”ги  қарори комбинатимиз учун 
саноат маҳсулотлари ишлаб чиқариш ҳажмлари ва 
турларини кенгайтириш, тармоқлараро коопераци-
яни чуқурлаштириш борасида янги имкониятларни 
кенгроқ жалб этишга рағбатлантиради. Чунки унда 
стратегик аҳамиятга эга корхоналар учун ҳам замо-
навий тамойиллар асосида ишлашнинг янги тартиб-
лари ва преференциялар кўзда тутилган.

Биринчидан, фан, инноваци-
он ишланмалар ва технологи-
яларни ишлаб чиқаришга кенг 
жорий этиш, иккинчидан, йирик 
корхоналар билан ҳамкорлик 
қиладиган маҳаллий ишлаб 
чиқарувчилар учун бизнес инно-
вацияларига ўтишда талабларни 
кучайтириш орқали тадқиқотлар 
ва ишланмалар буюртмаларини 
шакллантириш, уларни бу соҳага 
кенг жалб этиш борасида инсти-
тут, университетлар ва ишлаб 
чиқариш ўртасидаги ҳамкорлик 
алоқаларини ривожлантириш 
зарур. Юқори технологик би-
лимга эга бўлган мутахассис-
ларни жалб этиш ҳам муҳим  
аҳамиятга эга.

Масалан, бугунги кунда ком-
бинатда маҳаллийлаштириш 
дас туридаги лойиҳаларнинг ўр-
тача маҳаллийлаштириш дара-
жаси 60 фоизни ташкил этмоқда. 
Албатта, бу мавжуд маҳаллий 
ресурслардан самарали фой-
даланаётганимизни билдиради. 
Аммо бу борадаги ишларимиз-
ни янада яхшилаш имкониятла-
ри мавжуд. Бунинг учун импорт 
қилинаётган металл прокати ва 
листлар, чоксиз қувурлар, темир 
қотишмаларини “Ўзметкомби-
нат” АЖ, “Тошкент қувур заво-
ди” АЖ ва “Тошкент металлур-
гия заводи” ҚК, ион алмашинув 
смолаларини “Ўзкимёсаноат” 
АЖ таркибидаги корхоналар, ер 
ости техникалари учун шиналар-
ни “Birinchi Rezinatexnika zavodi” 
МЧЖ каби корхоналарда ишлаб 
чиқаришни йўлга қўйиш орқали 
импорт ҳажмини янада камайти-
ришга эришиш мумкин.

Комбинатда пандемия ша-
роитида вужудга келган муам-
моларни ҳал қилишнинг ўзига 
хос йўллари ишлаб чиқилди. 

Бугунги кунда йирик ишлаб чиқариш корхонала-
ри қатори Навоий кон-металлургия комбинати ҳам 
жиддий синовни бошдан ўтказмоқда. Комбинатда 
коронавирус пандемияси салбий таъсирининг ол-
дини олиш, корхоналарнинг бир маромда ишлаши-
ни ташкил этиш, ишлаб чиқариш харажатларини 
қисқартириш, маҳсулот таннархини арзонлашти-
ришга йўналтирилган кўплаб чора-тадбирлар изчил 
амалга ошириляпти. Тизимли ишлар натижасида 
комбинатда саноат маҳсулотлари ишлаб чиқариш 
ҳажми жорий йилнинг биринчи ярим йиллигида 
21,2 триллион сўмликни, ўсиш суръати ўтган йил-
нинг мос даврига нисбатан 102,3 фоизни ташкил 
қилди. Олтин ишлаб чиқариш режаси 102,5, кумуш 
100,3  ва уран 100 фоиз бажарилди. Жорий йил-
нинг биринчи ярмида ишлаб чиқарилаётган маҳсу-
лотлар таннархи 321,3 миллиард сўм ёки 5,2 фоиз 
камайтирилди. 

Комбинат жамоасининг пандемия таъсирида 
юзага келган салбий оқибатларни камайтириш, 
ишлаб чиқаришни узлуксиз ривожлантириш, улкан 
лойиҳаларни амалга ошириш борасида эришаёт-
ган ютуқларининг омили нимада? 

Синовли кунларда комбинат жамоаси йил охи-
ригача мамлакатимиз иқтисодиётини қўллаб-қув-
ватлаш мақсадида қўшимча 3,1 триллион сўмлик 
маҳсулот ишлаб чиқаришга қаратилган аниқ чо-
ра-тадбирларни амалга оширмоқда. Илм-фан ва 
инновация ютуқларидан кенг фойдаланишни давр-
нинг ўзи тақозо этмоқда. Зеро, бу корхоналарнинг 
барқарор ишлашини таъминлаш ва янада ривож-

Жорий йилда комбинатда инвести-
ция дастури доирасида 646,5 миллион 
долларлик маблағни ўзлаштириш изчил 
давом этмоқда. Жамоанинг фидокорона 
меҳнати эвазига жорий йилнинг январь–
июль ойларида белгиланган 370,5 мил-
лион доллар капитал қўйилмаларни ўз-
лаштириш прогноз кўрсаткичлари 373,5 
миллион доллар қилиб  бажарилди. 

Лойиҳаларни ишга тушириш мудда-
тини тезлаштириш бўйича аниқ чора-
лар кўриляпти. Жумладан, 2-гидроме-
таллургия заводида муддатдан олдин 
29-тегирмон блоки, 7-гидрометаллургия 
заводида маъданни қайта ишлайдиган, 
йиллик қуввати 5 миллион тонна бўл-
ган 1-тегирмон  ишга туширилди ҳамда 
1 092 та янги иш ўрни яратилди, 30-те-
гирмон блоки эса сентябрь ойида ишга 
туширилиши мўлжалланмоқда. Бундай 
кенг кўламли қурилиш-бунёдкорлик 
ишлари пандемия шароитида карантин 
қоидаларига тўлиқ риоя қилган ҳолда 
бажариляпти. Яна бир муҳим жиҳати, 
металл конструкциялар ва ностандарт 
ускуналарнинг асосий қисми комбинат 
корхоналарида ишлаб чиқарилди.

 Республикамиздаги корхоналар би-
лан кооперация алоқалари ҳисобига 
ускуна ва бутловчи қисмлар маҳаллий-
лаштирилмоқда. Айни пайтда 30 турдан 
ортиқ қурилиш маҳсулотлари, жумла-
дан, темир-бетон, металл конструкци-
ялар, ғишт, қурилиш қуми, оҳак, шағал, 
замонавий эшик-деразалар, полиэти-

МАҲАЛЛИЙЛАШТИРИШ 

РИВОЖЛАНИШ ТАЯНЧИ

ИШЛАБ ЧИҚАРИШНИНГ 
ЖОН ТОМИРИ

ИНВЕСТИЦИЯВИЙ ЛОЙИҲАЛАР САМАРАСИ

ЯНГИ ДАВР ТАЛАБИ

Пандемия давлатлар ва 
корхоналар ўртасидаги ўзаро 
иқтисодий алоқаларга ҳам 
салбий таъсирини кўрсатяпти. Бу 
вазиятда маҳаллийлаштириш ва 
саноат кооперациясига алоҳида 
эътибор берилиши, шубҳасиз, 
юксалишнинг яна бир стратегик 
йўли ҳисобланади.

лантиришнинг жон томири ҳисобланади.
Корхонамизда илм-фан ютуқлари, инновацион 

ғоялар ва ишланмалар ишлаб чиқаришга тезкорлик 
билан татбиқ этилмоқда. Оддий қилиб айтганда, 
бугунги кунда бу соҳада бир қадам олдинда юрма-
сангиз, кўп нарсадан бехабар қоласиз. Бунинг учун 
бизга замон билан ҳамнафас малакали муҳандис 
ва иқтидорли ёшлар керак. Яна ҳам аниқроқ айта-
диган бўлсак, инновацион ва рационализаторлик 
ишланмалари билан ютуқларга эришаётган муҳан-
дислар ўз соҳасининг устаси бўлишлари лозим. 
Давр бошқа тармоқлар қатори кон-металлургия 
соҳасида ҳам кенг тафаккур ва чуқур билимга эга 
ёшлар сафини янада кенгайтиришни талаб эт-
моқда. Биз бу вазифани ижобий ҳал этиб боряпмиз. 
Шу боис, комбинатнинг бугунги ютуқларида ёшлар-
нинг ўрни катта бўлмоқда. Жамоа аъзоларининг ўр-
тача ёши 37 ёшда. Раҳбар ва мутахассислар ораси-
да 30 ёшгача бўлганларнинг улуши 32 фоизга тўғри 
келади. Комбинат раҳбарияти ҳеч иккиланмасдан 
йирик завод ва корхоналар бошқарувини иқти-
дорли, креатив фикрлайдиган, шижоатли ёшларга 
ишониб топширмоқда. Улардаги қатъият, билим ва 
ғайратни кўриб, ҳавасингиз келади!

Комбинат жамоаси пандемия шароитида маҳсу-
лот ишлаб чиқариш ҳажмини камайтирмаслик учун 
инновацион ютуқларни кенг жорий этишдек тўғри 
йўлни танлади. Хўш, бу нима дегани? Инновация 
бу бозор талабидан келиб чиққан ҳолда жараёнлар 
ва маҳсулотларнинг сифатли ўсиш самарадорлиги-
ни таъминлаш учун жорий этилган янгиликдир. 

Комбинат замонавий техника ва технологиялар 
билан жиҳозланган корхоналари, илмий салоҳияти 
юқори бўлган йирик мажмуадир. Ноёблиги шунда-
ки, унда қазилма бойликларни геологик қидириш, 

уларни қазиб олиш, қайта ишлаб, сифатли тайёр 
маҳсулот ишлаб чиқаришгача бўлган жараёнлар 
амалга оширилади. Замонавий иқтисодий тилда 
айтадиган бўлсак, саноат кластери дейилади. Ком-
бинатнинг Инновация маркази ва илмий тадқиқот 
лабораторияларида маъданларни қазиб олиш ва 
қайта ишлашнинг кўплаб йўналишлари бўйича ил-
мий тадқиқотлар қилинмоқда.

Германиядан олинган патент асосида 
“Engineering Dobersek GmbH” инжиниринг фир-
маси билан ҳамкорликда 3-гидрометаллургия 
заводида қиймати 114 миллион долларлик сор-
бциялаш жараёни чиқиндиларини юқори сама-
рали куйдириш технологиясига асосланган янги 
мажмуа ишга туширилди. Бу технология жорий 
этилиши билан хомашёдан фойдаланиш самара-
дорлиги 8 фоиз, тайёр маҳсулот ишлаб чиқариш 
11 фоиз ошди. 

Кейинги йилларда илмий тадқиқот натижалари 
ва инновацион ишланмаларни ишлаб чиқаришга 
самарали татбиқ этиш туфайли комбинатда барқа-
рор ўсиш суръатлари таъминланди. Масалан, 2018 
йилда комбинат корхоналарида илмий ишланмалар 
учун олинган 15 та патент 87 миллиард сўм, 2019 
йилда 16 та патент 100 миллиард сўм иқтисодий 
самара берган бўлса, жорий йилда 17 та патент-
дан олинадиган иқтисодий самарани 120 миллиард 
сўмга етказиш режалаштирилган. Бу, ўз навбатида, 
янги ишланма ва ғояларни ишлаб чиқаришга тат-
биқ этиш орқали меҳнат унумдорлигини ошириш 
ва харажатларни камайтиришга олиб келади. Шу 
боис, комбинат томонидан кўплаб инновацион 
ишланмалар бўйича дунёнинг етакчи компанияла-
ри ва юртимизнинг илмий тадқиқот институтлари 
билан илмий ҳамкорлик йўлга қўйилмоқда.

лен қувурлар ва бошқа маҳсулотлар 
ишлаб чиқарилмоқда. Натижада 2019 
йилда жами 407  миллиард сўмлик қури-
лиш материаллари тайёрланган бўлса, 
2020 йилнинг биринчи ярим йиллиги-
да бу кўрсаткич 400 миллиард сўмдан 
ошиб кетди. 

Комбинат томонидан 2019 йилда 
“Уюмда эритмага ўтказиш цехи техноген 
чиқиндиларини қайта ишлаш мажмуа-
си қуриш” лойиҳаси доирасида Россия 
Федерациясининг “Иргиредмет” АЖ би-
лан сорбция ва десорбциянинг биринчи  
босқичи учун 8,3 миллион долларлик 
технологик ускуналар етказиб бериш 
ва ўрнатиш бўйича шартнома имзолан-
ди. Комбинат муҳандислари томонидан 
бу масала атрофлича ўрганиб чиқилди 
ва уни маҳаллийлаштириш юзасидан 
таклифлар берилди. Натижада унинг ик-
кинчи босқичи учун зарур бўлган техно-
логик ускуналар тўлиқ маҳаллийлашти-
рилди. Маҳаллий “Navpromlitmash” 
МЧЖ билан  25,1 миллиард сўмлик 18 
дона MPS-400 (Р) оралиқ фильтр-грохот 
ва “Gidro Stanko Servis” МЧЖ билан 13,9 
миллиард сўмлик 18 дона аралаштир-
гич етказиб беришга шартнома тузилди. 
Ускуналарнинг қолган қисмлари ўзимиз-
нинг цехларда тайёрланмоқда. 

Комбинат бугунги кунда экспорт хиз-
матларни ҳам йўлга қўймоқда. Жум-
ладан, “Ауминзо-Амантой маъданли 
майдонида олтин маъданларини қазиб 
олиш ва қайта ишлаш конини қуриш” 
лойиҳаси доирасида янги технология 
— кислородли-оҳакли оксидлаш учун 
технологик жиҳозларни ўрнатишга “Ир-
гиредмет” АЖ билан қиймати 23,04 мил-
лион долларлик шартнома имзоланди. 
Унга кўра, НКМК 7,1 миллион долларлик 
қурилиш-монтаж ишларини бажариб, 
ностандарт ускуналар тайёрлаб беради.

Фаол инвестиция сиёсати 
барқарор иқтисодий 
тараққиётга эришишнинг энг 
муҳим шартларидан биридир. 
Комбинатда 2026 йилга қадар 
3,1 миллиард АҚШ доллари 
қийматидаги инвестициявий 
лойиҳаларни амалга ошириш 
ишлари олиб бориляпти.

Эндиликда инновацион ишлан-
маларни ўзлаштиришга, раци-
онализаторлик таклифлари ва 
ихтироларнинг татбиқ этилиши-
га катта эътибор қаратилади, 
асосий фаолият учун импорт ўр-
нини босадиган маҳсулотларни 
комбинатнинг ўз қувватларида 
ва маҳаллий ишлаб чиқарув-
чи, тадбиркорлик субъектлари 
билан саноат кооперацияси 
асосида ишлаб чиқариш йўлга 
қўйилади. 

Бундай чора-тадбирлар нати-
жасида комбинат жамоасининг 
фидокорона меҳнатлари туфай-
ли барча мавжуд ишлаб чиқа-
риш корхоналари пандемия ша-
роитига қарамай, нафақат бир 
маромда ишлади, балки белги-
ланган режаларни ортиғи билан 
бажаришга эришди. 

Коронавирус бизни нимага ўр-
гатди ва қандай сабоқ чиқардик? 
Ҳар қандай шароитда инноваци-
он ишланмаларни жорий этиш, 
ички имкониятлардан унумли 
фойдаланиш, импорт ўрнини 
босувчи маҳсулотларни маҳал-
лийлаштиришни янада кўпайти-
риш, энг муҳими, аҳил жамоа ва 
тажрибали муҳандис-техниклар-
ни мавжуд муаммоларни ҳал 
этишга сафарбар этиш орқали 
муваффақиятга эришиш мумкин. 
Бу каби вазифаларни бажариш 
учун пандемия шароитида кор-
хоналарни инновацион риво-
жлантириш заруратдир.

Комбинат жамоаси қўлга ки-
ритаётган ютуқларнинг барчаси 
пандемия даврида синовлар-
дан муваффақиятли ўтаётган 
янги Ўзбекистон иқтисодиётини 
мус таҳкамлашга қаратилган. 
Жорий этилаётган кенг кўламли 
чора-тадбирлар билан панде-
миядан кейинги даврга янгича 
ёндашувлар, янгича қарашлар 
билан кириб борамиз. Зеро, 
комбинатнинг аҳил жамоаси 
ўзининг улкан салоҳияти билан 
келгусида ҳам янада кучли ва 
замонавийлашган, ўз соҳасида 
халқаро мавқеи янада ошган 
корхона сифатида катта му-
ваффақиятларни қўлга киритиш 
йўлидаги дадил одимларини да-
вом  эттиради.

Пандемия шароитида 
ва ундан кейин дунёда 
кўп нарса ўзгаради. 
Бу шароитда ҳар бир 
корхона замонавий 
иқтисодий усуллар 
ёрдамидагина 
ривожланиши мумкин. 
Бу борада қандай 
ишларни амалга 
ошириш керак?



4
Юртимиздан етишиб чиққан буюк фақиҳларнинг асарларидан 

замонавий юридик кадрларни тайёрлашда кенг фойдаланиш зарур. 
2020 йил 25 август, 161-сон

ЖАРАЁН

 Ушбу қонун лойиҳаси билан бир 
қатор қонунларга ўзгартиришлар 
 киритиляпти. 

У давлатимиз раҳбарининг “Бюро-
кратик тўсиқларни янада қисқартириш 
ҳамда давлат органлари ва ташкилот-
лари фаолиятига замонавий бошқа-
рув тамойилларини жорий қилиш чо-
ра-тадбирлари тўғрисида”ги қарори 
билан тасдиқланган “йўл харитаси”га 
мувофиқ ишлаб чиқилган. 

20-21 август кунлари Деҳли (Ҳин-
дистон) минтақавий савдо маркази 
томонидан ШҲТга аъзо давлатлар 
иқтисодий таҳлил марказлари консор-
циумининг биринчи йиғилиши видео-
конференция шаклида ўтказилди.

Тадбирда ШҲТ мамлакатларининг 
иқтисодий таҳлил марказлари томони-
дан консорциумнинг келгуси йил учун 
иш режаси муҳокама қилинди. Йиғи-
лишни Ҳиндистон минтақавий сав-
до маркази раҳбари, профессор Рам 
Упендра Дас олиб борди. Учрашувда 
 Ўзбекистон, Хитой, Қирғизистон, Покис-
тон, Россия, Тожикистон Республика-
сининг иқтисодий таҳлил марказлари 
раҳбарлари ва вакиллари иштирок этди.

ШҲТ Бош котиби В.Норов консорци-
ум иштирокчиларига табрик нутқи би-
лан мурожаат қилиб, иқтисодий таҳлил 
марказлари консорциуми ШҲТга аъзо 
давлатлар учун ривожланишнинг янги 
йўналиши эканини таъкидлади. Шу-
нингдек, коронавирус инфекциясининг 
тарқалиши ташкилотнинг кўплаб экс-
перт механизмлари фаолиятига таъ-
сир кўрсатганини, шу муносабат билан 
ШҲТ мамлакатлари илмий тадқиқот 
марказлари ўртасида яқин ҳамкорлик 
ўрнатиш, шу жумладан, тузилма мам-
лакатлари иқтисодиётини инқироздан 
кейинги даврда тиклаш билан боғлиқ 
масалаларни ўрганиш зарурлигини 
қайд этди.

Учрашув давомида иштирокчилар 
саккизта мавзу бўйича қўшма тадқиқот-
лар олиб боришни кўзда тутувчи ҳа-

Ҳуқуқий таълимҚонунчиликдаги янгиликлар

Халқаро ҳамкорлик

МИЛЛИЙ ҲУҚУҚИЙ 
МЕРОСНИ ЎРГАНИШ — 

Ўзбекистон Президентининг 2020 
йил 24 июлдаги “Судлар фаолиятини 
янада такомиллаштириш ва одил суд-
лов самарадорлигини оширишга доир 
қўшимча чора-тадбирлар тўғрисида”ги 
фармонида ҳам шу жиҳатга алоҳида 
эътибор қаратилган. Ҳужжатда қайд 
этилганидек, суд ҳимоясини таъмин-
лашдаги ортиқча бюрократик тўсиқлар 
сақланиб қолаётгани, суд қарорларини 
қайта кўришда бир-бирини такрорловчи 
босқичларнинг мавжудлиги, инвестор-
лар ҳуқуқларининг етарли даражада суд 
ҳимоясига олинмагани ва бошқа қатор 
камчиликлар суд органлари фаолияти-
ни замон талаблари ва халқаро стан-
дартларга мувофиқ қайта кўриб чиқиш-
ни тақозо этмоқда.

Шу нуқтаи назардан, суд-ҳуқуқ тизи-
мини ислоҳ этиш, фуқаролар ва тадбир-
корларнинг ҳуқуқлари ҳамда қонуний 
манфаатларини ишончли ҳимоя қилиш, 
одил судловни самарали таъминлаш 
замонавий билим ва кўникмага эга бўл-
ган, янгича фикрлайдиган, халқимизга 
сидқидилдан хизмат қиладиган, одил 
ва ҳалол ҳуқуқшунос кадрларни тарбия-
лаш масаласи билан чамбарчас боғлиқ.

Бой тарихимиз, ота-боболаримизнинг 
маънавий мероси, ҳуқуқий қадриятлари-
ни ўрганмасдан туриб, юқори малакали 
ҳуқуқшунослар тайёрлаш жараёнини 
самарали ташкил этолмаймиз. Зеро, 
ҳуқуқ соҳасида улкан ва ноёб тарихий 
меросга эга халқ бу бебаҳо ресурсдан 
куч-қувват олиши, унга таяниши шарт. 
Шундагина хатоларга камроқ йўл қўйи-
лади, ўтмишдан сабоқ чиқарилади.

Кўп асрлик давлатчилик ва миллий 
ҳуқуқий тизимга эга бўлган диёримиздан 
жаҳон цивилизацияси ривожига беқиёс 
ҳисса қўшган буюк алломалар етишиб 
чиққан. Шулардан бири “ҳидоят йўли 
имоми” ва “мутакаллимлар имоми” дея 
улуғланган мутафаккир аждодимиз, мо-
туридия таълимоти асосчиси Имом Абу 
Мансур Мотуридийдир.

Ўзбекистон Президентининг 2020 йил 
11 августдаги “Имом Мотуридий халқаро 
илмий-тадқиқот марказини ташкил этиш 
чора-тадбирлари тўғрисида”ги қарори 
билан Мотуридий ва унинг издошлари 
меросини чуқур ўрганиш, бу беназир ал-
ломаларнинг ақида ва калом илми ри-
вожига қўшган улкан ҳиссасини тадқиқ 
этиш ҳамда кенг тарғиб қилиш, мил-
лий-диний қадриятларимизни асраб- 
авайлаш ва ривожлантириш, шу асосда 
ёш авлодни эзгу, умуминсоний ғоялар 
руҳида тарбиялаш, уларда маънавий ва 

малакали кадрлар тайёрлашнинг 
муҳим омили

Демократик ислоҳотлар 
жараёнида қонун 
устуворлигига 
эришиш, инсон ҳуқуқ 
ва эркинликларини 
амалда таъминлаш ғоят 
муҳим аҳамиятга эга. Бу 
масалаларнинг ижобий 
ечими кўп жиҳатдан 
суд-ҳуқуқ тизимида 
фаолият кўрсатаётган 
кадрларнинг малакаси ва 
савиясига боғлиқ.

маърифий қарашларимизга ёт бўлган 
зарарли таъсирларга қарши мафкура-
вий иммунитетни кучайтиришдек муҳим 
вазифалар белгилангани тасодиф эмас. 
Алломанинг “Инсон имтиҳонлар учун 
яратилган, аммо унга бу имтиҳонлар-
дан муваффақиятли ўтиш ва тўғри йўл-
ни топиш учун кенг имкониятлар бериб 
қўйилган, инсон ўз хатти-ҳаракатларида 
ихтиёрлидир”, деган сўзлари ҳар қандай 
ҳуқуқшунос учун ибрат.

Дарҳақиқат, буюк фақиҳларимизнинг 
ҳуқуқий қарашлари ҳозирги кунда ҳам 
ўз долзарблиги ва илмий аҳамиятини 
йўқотмай келмоқда. Уларнинг асар-
ларидан замонавий ҳуқуқшуносликда 
кенг фойдаланилаётгани ҳуқуқнинг 

моҳияти ўзгармас экани, бу соҳа зами-
рида эркинлик, тенглик ва адолат каби 
бебаҳо қадриятлар ётганини кўрсата-
ди. Фиқҳшунос Девонийнинг “Адолат 
инсонпарварликнинг энг олд унсури 
сифатида қонунга асос қилиб олинади”, 
деган ғояси ҳам худди шу мазмун би-
лан суғорилган.

Мовароуннаҳрлик фақиҳларнинг дунё 
илм-фанида алоҳида ўрни бўлган. Улар 
яратган илмий манбалардан ҳозирги кун-
да бир қанча нуфузли таълим даргоҳла-
рида ҳуқуқшунос кадрлар тайёрлашда 
фойдаланилмоқда. Жумладан, Имом 
Бухорийнинг “Ал-жоме ас-саҳиҳ” асари 
ислом дунёсида ниҳоятда қадрланиб, 
Қуръони каримдан кейинги муҳим манба 
сифатида кўрилади. Улуғ бобокалонимиз 
Бурҳониддин Марғиноний “Ал-ҳидоя фил 
фуру ил-фиқҳ” (Ҳуқуқ тармоқлари бўйи-
ча қўлланма) асарида VIII-XII асрларда 
Мовароуннаҳрда вужудга келган ҳуқуқий 
таълимотларнинг асосий ғоясини очиб 
берган. Заҳириддин Муҳаммад Бобур-
нинг “Фиқҳда Марғинонийнинг “Ҳидоя” 
асаридан мўътабарроқ асар бўлмағай”, 
деган сўзлари ушбу асарнинг нечоғли 
қимматли эканидан далолат беради.

Она заминимизда XI асрда яшаб 
ижод этган яна бир забардаст фақиҳ Абу 
Бакр Муҳаммад ибн Аҳмад Сарахсий-
нинг “Ал-мабсут” асари ҳам ноёб ман-
балар сирасига киради. Ушбу китоб ўз 
вақтида барча мусулмон мамлакатлар-
да маълум ва машҳур бўлган. У ҳозир 
ҳам ислом илмида чуқур ўрганилмоқда. 
Масалан, Туркияда “Ал-мабсут”нинг 30 
жилди қардош тилга таржима қилиниб, 
чоп этилди ва илмий жиҳатдан тадқиқ 
этилмоқда. Бундан биз, авлодлар ҳар 
қанча фахрлансак арзийди. 

Мазкур асарлар замонавий ҳуқуқшу-
нос кадрлар тайёрлашда асқотишига 
шубҳа йўқ. Буюк бобокалонимиз  Алишер 
Навоий ҳуқуқшунослик соҳасининг жами-
ятда тутган ўрни ва ролини юксак баҳо-
лаган ҳолда “Назм ул-жавоҳир” асарида 
қуйидаги сатрларни битганди:

Қолғон киши касби илмидан 
заҳмат аро,

Фиқҳ ўргансун, саъй ила 
ул меҳнат аро.

Илм ичра шараф фиқҳда 
дил нисбат аро,

Ким, сарвар эрур фақиҳ 
бу уммат аро.

Ушбу тўртликда улуғ шоир фиқҳ 
илмининг аҳамиятини, бу илм билан 
шуғулланувчи олимлар — фақиҳлар 
жамият йўлбошчиси сифатида юксак 
қадрланганини кўрсатиб берган. Наво-
ий “Маҳбуб ул-қулуб” асарида ёзиши-
ча, қози мусулмонлик биносининг та-
янчи ҳамда мусулмонларнинг яхши ва 
ёмон ишлари юзасидан ҳукм чиқарувчи 
ҳисоб ланади. Унинг кўнгли дин илми би-
лан тўла, дунёвий илмлардан хотири ха-
бардор бўлиши керак. Қози шахсий ман-
фаатини кўзламаслиги, иккиюзламачи 
бўлмаслиги, ҳукм вақтида дўстга ҳам, 
бегонага ҳам бир хил қарамоғи лозим. 
Модомики, ҳукми элнинг жони ва молига 

тааллуқли экан, қозининг шиори тўғри-
лик ва адолат бўлмоғи зарур. 

Ҳазрат Навоийнинг ушбу пурҳикмат 
фикрлари бугунги кунда мамлакатимиз 
суд-ҳуқуқ тизимида амалга оширила-
ётган ислоҳотларнинг асосий ғоясини 
тўлиқ очиб бергандек. Улардан ҳуқуқ-
шунос кадрлар тайёрлаш жараёнида 
дастуруламал сифатида фойдаланиш 
айни муддаодир.

Бурҳониддин Марғиноний “Ҳидоя” 
асарида қайд этадики, қозилик вази-
фасига тайинланган киши фиқҳ илми-
ни яхши билиши, адолат тарафдори ва 
қарорлар қабул қилиш салоҳиятига эга 
бўлиши лозим.

Буюк соҳибқирон бобомиз Амир 

 Темур ҳам фиқҳ илмидан хабардор 
бўлган. Бунга “Темур тузуклари” ёрқин 
мисол бўла олади. Соҳибқироннинг 
“Қаерда қонун ҳукмрон бўлса, ўша 
ерда адолат бўлади”, деган сўзлари 
ҳеч қачон ўз аҳамиятини йўқотмаслиги 
аниқ.

Давлат органлари ва мансабдор 
шахс лар халққа хизмат қилиши керак-
лиги ҳақида давлатимиз раҳбари то-
монидан илгари сурилган тамойил Абу 
Райҳон Берунийнинг неча юз йил ил-
гари айтган қуйидаги фикрлари билан 
ҳамоҳангдир: “Идора қилиш ва бошқа-
ришнинг моҳияти азият чекканларнинг 
ҳуқуқларини ҳимоя қилиш, бировлар-
нинг тинчлиги йўлида ўз тинчлигини 
йўқотишдан иборат”. Бу сўзлар ҳуқуқшу-
нослар зиммасидаги масъулият қанча-
лик катта эканига ишорадир.

Фикримизни хулосалаган ҳолда, 
 қуйидаги тавсияларни баён этмоқчимиз.

Биринчидан, юридик кадрлар тайёр-
лашда миллий ҳуқуқий мерос ва қадри-
ятларимизга таяниш зарур. Уларни чуқур 
тадқиқ этишда Тошкент давлат юридик 
университети олимлари ташаббус ва 
етакчиликни ўз қўлига олмоғи лозим.

Иккинчидан, юртимиздан етишиб 
чиққан буюк фақиҳларнинг асарларидан 
замонавий юридик кадрларни тайёр-
лашда кенг фойдаланиш зарур. Шу маъ-
нода, замонавий юридик адабиётларни 
ҳуқуқий қадриятларимиз мазмун-моҳия-
ти билан бойитиш талаб қилинади.

Учинчидан, фиқҳ илми бўйича етакчи 
олимларимиз ўз асарларида баён этган 
ҳуқуқ соҳасининг муҳим институтлари: 
мулк ҳуқуқи, мажбурият ҳуқуқи, никоҳ- 
оила, мерос масалалари, шунингдек, жи-
ноят ва жазо, одил судловга оид меъёр-
ларни таҳлил қилиш, улардан замонавий 
ҳуқуқ тизимини такомиллаштириш юза-
сидан амалий таклифлар тайёрлашда 
фойдаланиш зарур. Бу пировард нати-
жада қонунчилигимизни тарихий, илмий 
ва маънавий қадриятлар асосида ривож-
лантириш имконини беради.

Тўртинчидан, фиқҳшунос аллома-
ларимизнинг хорижий мамлакатлар-
да сақланаётган асарларини ўрганиш, 
уларни ўзбек тилига таржима қилиб, 
кенг жамоатчилик эътиборига ҳавола 
этиш, ушбу бебаҳо меросдан таълим 
жараёнида унумли фойдаланиш зарур. 
Шу аснода оқил ва адолатли ҳуқуқшунос 
кадрларни тайёрлашга эриша оламиз.

Раҳимжон ҲАКИМОВ,
Тошкент давлат юридик 
университети ректори,
юридик фанлар доктори

Анвархон ТЕМИРОВ,
Олий Мажлис 
Қонунчилик 
палатаси депутати

Х.АБУЛФАЙЗОВ,
“Янги Ўзбекистон” мухбири

Қарорга кўра, 2020 йил 1 январдан 
бошлаб маҳаллий ижро этувчи ҳокими-
ят органларининг 5 та ваколатини бе-
кор қилиш, яна 11 та ваколатини давлат 
бошқаруви органлари ҳудудий бўлин-
маларига ўтказиш белгиланган ҳамда 
28 турдаги ҳужжатларни фуқаролардан 
талаб этиш бекор қилинган. 

Бюрократик тўсиқлар камайиши 
фуқароларга қулайлик яратиш, овора-
гарчилик ва сарсонгарчиликларнинг 
олдини олишда ўта муҳим аҳамиятга 
эга. Фуқаролар турли сунъий тўсиқлар 
туфайли ҳуқуқ ва манфаатларига эри-
шишга қийналишади.

Масалан, Меҳнат кодексининг 80-мод-
дасига асосан, ишга кираётган шахсдан 
талаб қилинадиган ҳужжатлар рўйхатида-
ги турар жойдан маълумотнома сўраш та-
лаби бекор қилинмоқда. Бунинг натижа-
сида меҳнат шартномаларини тузишда 
ортиқча сансалорликлар камаяди.

ракатлар режаси лойиҳасини муҳока-
ма қилишди. Бу жараёнда ҳар битта 
марказ томонидан бир тадқиқот олиб 
борилади ҳамда у бошқа барча марказ-
ларнинг тадқиқот ва таҳлилий матери-
алларини жамлайди. Лойиҳа якунига 
етгач, ҳар бир марказ барча ҳисобот-
лардан фойдаланиш имкониятига эга 
бўлади. Бу эса илмий тадқиқот марказ-
ларининг қўшма тадқиқотлар ўтказиш 
имкониятини оширади.

Тадқиқот доирасида ҳар икки ойда 
бир маротаба онлайн семинарлар ўт-
казилиб, унда тадқиқотларнинг бори-
ши ва оралиқ натижалар муҳокама қи-
линади. Келгуси режалар бўйича фикр 
алмашилади. Иқтисодий тадқиқотлар 
ва ислоҳотлар маркази директори 
Обид Ҳакимов йиғилишда сўзлаган 
нутқида Ўзбекистон Республикаси 
Президенти Шавкат Мирзиёев ташаб-
буси билан амалга оширилаётган кенг 
кўламли ўзгаришлар, ўтказилаётган 
ислоҳотлар натижалари ҳақида маъ-
лумот берди. Шунингдек, консорциум 
биринчи йиғилишининг ўтказилиши 
ШҲТга аъзо давлатлар ўртасида яна-
да яқин ҳамкорлик ўрнатишга эҳтиёж 

 “Аҳолини иш билан таъминлаш 
тўғрисида”ги қонуннинг 4-моддасида 
маҳаллий ижро этувчи ҳокимият ор-
ганларининг иш жойининг транспортда 
қатнаш жиҳатидан қулайлигини (йўл 
қўйиладиган узоқликда эканлигини) 
белгилаш функция ва вазифалари 
аҳоли бандлигига кўмаклашиш туман 
(шаҳар) марказларига ўтказилиши 
бўйича ўзгартириш киритилмоқда. На-
тижада маҳаллий давлат ҳокимияти 
органларига хос бўлмаган ваколатлар 
тегишли аҳоли бандлигига кўмаклашиш 
туман (шаҳар) марказлари томонидан 
амалга оширилишига эришилади.

Шунингдек, қонун лойиҳаси билан 
Уй-жой кодексига ҳам ўзгартишлар ки-
ритилмоқда. Мулкдор, ижарага олувчи, 
уй-жой қуриш ёки уй-жой кооперативи 
аъзосининг аризасига илова қилиши 
лозим бўлган ҳужжатлар таснифидан 
турар жойда яшаётган шахслар кўрса-
тилган ҳолда яшаш жойидан маълумот-
нома чиқариб ташланмоқда.

Фуқаролар томонидан сақлаш гу-
воҳномаси (брон) бериш тўғрисидаги 
аризага илова қилиниши лозим бўлган 
ҳужжатлар таснифидан яшаш жойидан 
маълумотнома чиқарилмоқда. Нати-
жада турар жойларни алмаштириш ва 
сақлаш гувоҳномаси (брон) беришда 
фуқаролардан яшаш жойидан маълу-
мотнома сўралмайди. Бу билан ортиқча 
қоғозбозликка барҳам берилади.

Бундан ташқари, “Васийлик ва ҳомий-
лик тўғрисида”ги қонундан дастлабки 
тарзда васий ёки ҳомий тайинлаш васий 
ёки ҳомий бўлиш истагини билдирган 
шахс томонидан аризасига илова қили-
надиган ҳужжатлар рўйхатидан яшаш 
жойидаги фуқароларнинг ўзини ўзи бош-
қариш органидан олинадиган маълумот-
нома ҳам чиқариб ташланмоқда.

Умуман, бундан кейин ҳам қонун-
чиликни, меъёрий ҳужжатларни бюро-
кратик тўсиқларни олиб ташлаш нуқтаи 
назаридан такомиллаштириб бориш 
долзарб масала бўлиб  қолаверади.

нечоғли юқорилигидан далолат бери-
шини таъкидлади.

Йиғилиш кун тартибига мувофиқ, то-
монлар рақамли иқтисодиёт, инновация 
ва янги технологиялар, транспорт ва 
коммуникация, туризм, камбағалликни 
қисқартириш, божхона ва савдо стан-
дартларини уйғунлаштириш, озиқ-овқат 
хавфсизлиги, кичик ва ўрта бизнес, 
коррупцияга қарши кураш соҳасидаги 
ҳамкорлик бўйича қўшма тадқиқотлар 
ўтказишга  келишиб олдилар.

Консорциум ШҲТ доирасида иқтисо-
дий ҳамкорликнинг устувор йўналишла-
рида ҳамкорликда тадқиқотлар қилиш 
ва фаолият юритиш ҳамда минтақавий 
савдо-иқтисодий ҳамкорликни ривож-
лантириш учун ШҲТга аъзо давлатлар 
иқтисодий таҳлил марказларининг са-
лоҳиятини бирлаштиришга мўлжал-
ланган. Унда ШҲТга аъзо ҳар бир дав-
латдан фақат битта илмий марказ ёки 
ташкилот қатнашиши мумкин.

Йиғилиш натижаларига кўра, консор-
циумнинг бир неча кун ичида тасдиқла-
надиган келгуси йил учун иш режаси 
(Деҳли ҳаракатлар режаси) лойиҳаси 
хусусида келишиб олинди.

БИР ҚАТОР 
МАЪЛУМОТНОМАЛАРНИ 

СЎРАШ БЕКОР ҚИЛИНМОҚДА

АҚЛИЙ МАРКАЗЛАР 
КОНСОРЦИУМИНИНГ
БИРИНЧИ ЙИFИЛИШИ

Айни кунларда Олий 
Мажлис Қонунчилик 
палатасида 
“Ўзбекистон 
Республикасининг 
айрим қонун 
ҳужжатларига 
ўзгартириш ва 
қўшимчалар киритиш 
тўғрисида”ги қонун 
лойиҳаси кўриб 
чиқилмоқда.

Иқтисодий тадқиқотлар 
ва ислоҳотлар маркази 
коронавирус пандемияси 
даврида Шанхай 
ҳамкорлик ташкилоти 
(ШҲТ) мамлакатлари 
иқтисодиётини тиклашга 
қаратилган чора-
тадбирларни ишлаб 
чиқишга масъул бўлган 
иқтисодий-таҳлилий ақлий 
марказлар консорциуми 
таркибига кирди.

ҲАР БИТТА МАРКАЗ ТОМОНИДАН БИР ТАДҚИҚОТ ОЛИБ 
БОРИЛАДИ ҲАМДА У БОШҚА БАРЧА МАРКАЗЛАРНИНГ 
ТАДҚИҚОТ ВА ТАҲЛИЛИЙ МАТЕРИАЛЛАРИНИ 
ЖАМЛАЙДИ. ЛОЙИҲА ЯКУНИГА ЕТГАЧ, ҲАР БИР 
МАРКАЗ БАРЧА ҲИСОБОТЛАРДАН ФОЙДАЛАНИШ 
ИМКОНИЯТИГА ЭГА БЎЛАДИ. БУ ЭСА ИЛМИЙ ТАДҚИҚОТ 
МАРКАЗЛАРИНИНГ ҚЎШМА ТАДҚИҚОТЛАР ЎТКАЗИШ 
ИМКОНИЯТИНИ ОШИРАДИ.

Табиатни кимнингдир талаби билан эмас, ўз истагимиз билан  асрайдиган вақт келди. 

Экологик маданият худди саломлашиш одоби каби одамларнинг қон-қонига сингиб кетган 
қадриятга айланиши лозим. 

ЭКОЛОГИЯ ВА АТРОФ-МУ/ИТ 
       МУ/ОФАЗАСИ

Бугуннинг ёшлари Буюклар меросидан

Президентимиз 10 август куни мамлакати-
мизда аҳоли саломатлигини мустаҳкамлаш 
ва хавфсизлигини ошириш, экологик осо-
йишталикни таъминлаш, чиқиндиларни қай-
та ишлаш тизимини такомиллаштириш ма-
салалари бўйича ўтказилган видеоселектор 
йиғилишида бу борадаги ишларга алоҳида 
тўхталди. Видеоконференцалоқа шаклида 
ўтган тадбирда юртимизда экологик хавф-
сизликни таъминлашга муҳим сиёсий ма-
сала сифатида қаралиб, Орол денгизининг 
қуриган тубида ўрмонзорлар барпо этиш, 
Оролбўйидаги шаҳар ва туманларни ривож-
лантиришга қаратилган дастурлар жадал 
амалга оширилаётгани таъкидланди.

Ҳақиқатан, мамлакатимизда сўнгги йил-
ларда экология ва атроф-муҳитни ҳимоя қи-
лиш ҳақида нафақат кўп гапириляпти, балки 
бу борада аниқ ва фаол ишлар қилинаётга-
нини эътироф этиш жоиз. Қувонарлиси, бугун 
соҳада фаолият юритаётган табиат ҳимоячи-
ларининг аксарияти ёшлардан иборат. Улар 
ўз ташаббус ва ғоялари билан тенгдошлари-
ни она замин неъматларини асраб-авайлаш-
дек улкан эзгулик ортидан эргаштиришни 
мақсад қилган. Экология ва атроф-муҳитни 
муҳофаза қилиш давлат қўмитаси марказий 
аппарати етакчи мутахассиси Нодир Хурра-
мов ҳам юртимиз табиатини муҳофаза қи-
лишга бел боғлаган ёш ва изланувчан эколо-
глардан бири.

2019 йилда Мирзо Улуғбек номидаги 
 Ўзбекистон Миллий университетининг био-
логия факультети экология йўналишини 
тамомлаган қаҳрамонимиз шу йили давлат 
гранти асосида мазкур ОТМнинг экспери-
ментал агрокимё мутахассислиги бўйича ма-
гистратурага ўқишга қабул қилинди. Болали-
ги Самарқанд вилоятининг бетакрор табиати 
бағрида ўтган бу йигит она заминга ўзгача 
меҳр қўйиб улғайгани рост. Аммо унинг эко-
логия соҳасини танлаб, келгуси фаолияти-
ни шу йўналишда давом эттиришига бошқа 
омил туртки бўлди.

— Аслида ўқишга бироз кеч кирганман. 
Чунки грант асосида таълим олишни мақ-
сад қилгандим. Шу боис, беш йил давоми-
да ўқишга кириш имтиҳонларини топшириб, 
ҳар гал тўлов-контракт асосида қабул қили-
нишимга қарамасдан, келаси йили яна ома-
димни синаб кўришга қарор қилардим, — 
дейди Нодир Хуррамов. — Бу вақт оралиғида 
бир қанча хорижий давлатларда бўлдим ва 
бу менга келажакдаги аниқ мақсадимни 
белгилаб олишимга катта таъсир кўрсатди. 
Сафарлар чоғида чет мамлакатларда ин-
сонларнинг атроф-муҳитга ҳурмати, муно-
сабатини кўриб, “Нега бизда ҳам шундай 

соҳада ёш ва илғор кадрлар ҳиссаси 
ортиб бормоқда

Дунё олимларини узоқ йиллардан буён ташвишга солаётган энг катта 
глобал масалалардан бири атроф-муҳит ифлосланиши муаммосидир. 
Бугун экология ва атроф-муҳитни асраб-авайлаш, одамларни табиий 
бойликлардан оқилона фойдаланишга чорлайдиган ўнлаб муҳим 
саналар мавжуд. Аммо инсониятнинг бугуни ва эртаси билан боғлиқ 
бўлган ушбу масала ҳақида айрим саналардагина эмас, балки ҳар 
куни қайғуришимиз, ҳеч бўлмаганда, ён-атрофимизни тоза сақлаш 
орқали табиатни асрашга ўз ҳиссамизни қўшишимиз зарур.

Ирода ТОШМАТОВА,
“Янги Ўзбекистон” мухбири

эмас, нима учун одамларимизда табиатни 
асраб-авайлашга қизиқиш йўқ?”, деган фи-
крлар менга сира тинчлик бермади. Шундан 
сўнг аҳоли орасида экологик маданиятни 
ривожлантиришга ўз ҳиссамни қўшиш учун 
экология йўналишида ўқишга қарор қилдим.

Мўйноқда яратилган боғ

Нодир ана шу мақсад йўлида тинимсиз 
излана бошлади. Талабалик йилларидаёқ 
“Ёшлар билан мулоқот: муаммо ва ечим-
лар” халқаро илмий-амалий конференция-
си ҳамда “Innoweek — 2018” республика ёш 
ихтирочиларининг инновацион ҳафталиги 
каби катта тадбирларнинг фаол ташаббус-
корига айланди. Ёш бўлишига қарамай, ўзи 
ҳам йирик лойиҳаларга қўл урди. 2018 йил-
да “Орол ва ёшлар” шиори остида Мўйноқ 
туманига уюштирилган илк ўқув-илмий экс-
педиция ҳам айнан унинг ташаббуси сама-
раси эди.

— Президентимизнинг Олий Мажлисга 
2017 йилдаги Мурожаатномасини тинглаш 
чоғида, айниқса, Мўйноқ туманида кечаётган 
жараёнлар, катта ўзгаришлар, амалга оши-
рилаётган ишлар ҳақидаги фикрлари менга 
ўзгача таъсир қилди, — дейди Нодир Хур-
рамов. — Шу онда бу ислоҳотларни амалга 
оширишда биз, ёшлар ҳам ташаббус кўрса-
тишимиз, Мўйноқда кичик бўлса-да, бир боғ 
яратишимиз керак, деган фикрга келдим. 
Ғоямни Ўзбекистон Миллий университети 
ректори Авазжон Мараҳимовга айтганимда, 
у киши мени қўллаб-қувватлади. Шу тариқа 
ўзини ҳақиқий экологман, деган 36 нафар 
талаба-ёш билан Мўйноқ туманига бирин-
чи ўқув-илмий экспедиция уюштирдик. Ҳу-
дуддаги 1,5 гектар майдонда университет-
нинг ўқув-илмий полигони ташкил этилди. 
Шўрғоққа ҳафта давомида саксовул ҳамда 
эксперимент тариқасида Тошкент шаҳри ва 
Андижон вилоятидан олиб борилган, қурғоқ-
чиликка чидамли кўчатларни экдик. Бу бора-
даги замонавий ва янгича технологияларни 
қўлладик. 

Шундан буён мазкур экспедицияни ҳар 
йили ташкил этиш яхши анъанага айланди. 
Шу йилнинг 9-19 март кунлари ўтказилган 
навбатдаги экспедиция тадбирларида ҳам 
университетнинг бир гуруҳ талабалари Мўй-
ноқ туманидаги “Кемалар қабристони” ҳу-
дуди ёнидаги 2 гектар майдонга замонавий 
усулда саксовул экди. Ҳатто бу ерда томчи-
латиб суғориш технологияси жорий этилди. 
Бу ҳам Нодир Хуррамовнинг ғояси бўлиб, у 
аввал Африка, араб давлатларининг қум-

ли жойларида саксовул ўсиб, тез ривожла-
нишининг асосий сабаби уларнинг турба 
усулида экилиши эканини аниқлаб, буни 
ўзимизнинг ҳудудларда ҳам синаб кўриш-
га қарор қилган эди. Ҳозир саксовуллар 
униб-ўсиб, тобора илдиз отиб бормоқда. 
Лойиҳа ташаббускори тенгдошлари кўмаги-
да саксовуллар орасида жийда ва сувсиз-
ликка чидамли бошқа дарахт турларини ҳам 
кўкартирмоқда.

“Табиатни кимнингдир 
талаби билан эмас, 
ўз истагимиз билан 
асрашимиз керак!”

Тиниб-тинчимас қаҳрамонимиз 2019 йил-
да Экология ва атроф-муҳитни муҳофаза 
қилиш давлат қўмитаси ҳузурида Ёшлар 
экологик клубига асос солди. Ҳозир клуб ра-
иси, шу билан бирга, унинг энг фаол  аъзоси 
сифатида иш  юритиб келмоқда. 

— Олий ўқув юрти талабасига айланга-
нимдан сўнг фаолиятимни кўпроқ Ёшлар 
иттифоқида давом эттирганман, — дейди 
Нодир Хуррамов. — У ерда турли соҳаларга 
эътибор қаратилар, аммо экология йўнали-
ши бўйича лойиҳалар камроқ эди. Бу йўна-
лишдаги ишлар кўламини кенгайтириш ва 
ёшларда экологик маданиятни юксалтириш-
га қаратилган вазифаларни амалга ошириш 
мақсадида Ёшлар экологик клубини ташкил 
этиш таклифи билан чиқдим ва бу Экология 
ва атроф-муҳитни муҳофаза қилиш давлат 
қўмитаси раиси томонидан қўллаб-қувват-
ланди. Шундан сўнг клубга турли ОТМ тала-
балари аъзо бўла бошлади. Унинг фаолияти 
доирасида ёшларда экологик маънавият ва 
маданиятни ривожлантириш бўйича мактаб 
ва боғчаларда кўплаб тадбирлар, Тошкент 
шаҳридаги истироҳат боғларида тозалик 
акциялари ташкил этилди. Карантин шарои-
тида тарғибот ишлари онлайн брифинг, тре-
нинглар тарзида олиб борилмоқда.

Айни пайтда Нодир Хуррамов олий таъ-
лим муассасаси магистранти бўлиш билан 
бирга, қўмитанинг сув, ер ресурслари ва ер 
ости бойликларини муҳофаза қилиш бош-
қармаси етакчи мутахассиси сифатида фа-
олиятини давом эттирмоқда. Назария ва 
амалиёт уйғунлиги унинг “Оролбўйи саҳро-
ланишининг ўсимлик ва тупроқ қатламига 
таъсири” мавзусидаги диссертация ишида 
ҳам қўл келяпти. Амалий жараёнларда ўз 
тажрибасини ошириб бораётган ёш ма-
гистрантнинг бу борадаги изланишлари 
халқаро илмий журнал ҳамда маҳаллий 
нашрларда чоп этилган бир қанча мақо-
лаларида кенг ёритилган. Уларда асосий 
фикр Оролбўйидаги саҳроланиш жараёни, 
унинг келажакдаги диагностикаси, ўсимлик 
қатламининг шўрланиши ва тупроққа таъ-
сирига қаратилади. 

Ёш мутахассис юртимиздаги экологик 
муаммолар ҳақида мушоҳада юритар экан, 
халқимиз орасида ҳанузгача экологик ма-
даният ҳавас қиларли даражада эмаслиги 
ҳақида куюниб гапирди. Одамларда табиат 
неъматларини асрашга масъуллик ҳиссини 
шакллантириш борасида ўзининг бир қатор 
таклифларини билдирди.

— Биз кўплаб тадбирлар ўтказиб, қан-
чалик кўп тушунтириш ишларини олиб 
бормайлик, одамларнинг ўзида экологик 
маданият бўлмаса, бу борадаги тарбия 
болаликдан, оила муҳитида шаклланмаган 
бўлса, уринишларимизнинг катта қисми 
беҳуда кетади, — дейди Нодир Хуррамов. 
— Афсуски, биз ҳали ҳам чиқиндиларни 
кўча-кўйга ташлаб кетиш, дарахтларни ўз-
бошимчалик билан кесиб, табиатга зарар 
етказиш каби ҳолатлардан оғринмаяпмиз. 
Ҳар куни ҳудудларда инспекторлар томо-
нидан табиатга зиён етказиш билан боғлиқ 
ўнлаб қоидабузарликлар аниқланади. Биз 
қоида бузарларга нисбатан Маъмурий жа-
вобгарлик тўғрисидаги кодексга мувофиқ 
жарима соламиз ёки тушунтириш ишларини 
олиб борамиз. Аммо табиатни кимнингдир 
талаби билан эмас, ўз истагимиз билан 

 асрайдиган вақт келди. Экологик маданият 
худди саломлашиш одоби каби одамлар-
нинг қон-қонига сингиб кетган қадриятга 
айланиши лозим. Бунинг учун болани боғча 
давриданоқ экологик маданиятга одатлан-
тириб бориш, мактабларда экология дар-
слари алоҳида фан сифатида ўқитилиши 
керак. Ўқув жараёнларида миллий ва жаҳон 
тажрибасини уйғунлаштириш лозим. Шу-
нингдек, яна бир асосий таклифим — Эко-
логия ва атроф-муҳитни муҳофаза қилиш 
давлат қўмитасида ёшлар билан ишлай-
диган алоҳида бўлим ташкил этилишини 
истардим. Бу айни пайтда юртимизнинг кат-
та қисмини ташкил этаётган ёшлар билан 
ишлаш жараёнида улар орқали аҳолида 
экологик маданиятни шакллантириш, соҳа-
га қизиқувчи илғор йигит-қизларнинг таша-
ббусларини қўллаб-қувватлаш борасида 
муҳим қадам бўлади, деб ҳисоблайман.

Эколог мутахассислар 
сони ортмоқда

Айни кезда Экология ва атроф-муҳит-
ни муҳофаза қилиш давлат қўмитасида 
Нодир Хуррамов каби ёшлар кўпчиликни 
ташкил этади. Тизимда қарийб 700 на-
фарга яқин йигит-қиз фаолият кўрсатиб, 
соҳа ривожига ўз ҳиссасини қўшиб кел-
моқда. Сўнгги йилларда қўмитага ёшлар-
ни кенг жалб этишга алоҳида  эътибор 
қаратиляпти. Шу йилнинг биргина ян-
варь-июнь ойлари давомида 400 га яқин 
йигит-қиз ишга қабул қилинди. Шунинг-
дек, қўмита томонидан 2020 йил учун 
ишсиз ёшлар (18-30 ёш) бандлигини таъ-
минлаш бўйича манзилли режа ишлаб 
чиқилган бўлиб, шу асосда 900 нафарга 
яқин йигит-қизни иш билан таъминлаш 
режалаштирилган.

Бугун юртимизда нафақат фуқаролар 
орасида экологик маданиятни ошириш, 
балки соҳада етук мутахассислар тайёр-
лаш ва илмий тадқиқотлар олиб боришга 
ҳам алоҳида эътибор қаратилмоқда. Шу 
мақсадда экология соҳасига оид таълим 
йўналишлари бўйича республика олий таъ-
лим муассасаларининг 2020/2021 ўқув йили 
учун магистратура ва бакалавриат бўйича 
қабул квоталари 990 та этиб белгиланди. 
Президентимиз 2020 йил 5 март куни эко-
логия ва атроф-муҳитни муҳофаза қилиш 
тизимини ислоҳ этиш масалалари бўйича 
ўтказилган йиғилишда Олий ва ўрта-махсус 
таълим вазирлигига Ўзбекис тон Миллий 
университетида экология ва атроф-муҳит-
ни ҳимоя қилиш соҳасида  кадрларни тай-
ёрлаш бўйича факультет ташкил этиш 
топшириғини берди. Айни вақтда ушбу фа-
культет нафақат юртимизда, балки Марка-
зий  Осиёда ягона ҳисобланади.

— Университетимизда экология фа-
культети очилишини эшитиш мен учун 
катта хушхабар бўлди ва дарҳол усто-
зимга қўнғироқ қилиб, хурсандчилигимни 
улар билан бўлишдим, — дейди Нодир 
Хуррамов. — Чунки бугунга қадар юрти-
мизда турли факультетлар негизида эко-
логия йўналишлари мавжуд эди, аммо 
алоҳида факультет бўлмаган. Мазкур фа-
культетнинг ташкил этилиши бугунги гло-
баллашув даврида соҳада рақобатбар-
дош кадрларнинг етишиб чиқиши ва бу 
орқали юртимизда атроф-муҳит муҳофа-
заси янги босқичга кўтарилишида муҳим 
ўрин тутишига ишонаман. Биз, ёшлар 
бунга ўз ҳиссамизни қўшиб, соҳада устоз-
ларимиз билан елкама-елка ишлашга 
доим  тайёрмиз.

Нодир Хуррамовнинг ҳар бир сўзи-
дан экологияга меҳри юқорилигини ҳис 
этиш қийин эмас. Унинг севимли соҳа-
сида амалга оширишни режалаштирган 
ло йиҳалари талайгина. Ҳозир экологик 
қоидабузарликлар ҳамда маиший чиқин-
диларни белгиланмаган жойларга ташлаб 
кетган шахсларни аниқлаш тизимини ка-
мералаштириш устида изланишлар олиб 
бор япти. Магистратура босқичини тамом-
лагач, Орол муаммоси бўйича илмий иши-
ни давом эттириб, докторлик диссертация-
сини ёқлашни ҳам мақсад қилган.

Зокир РАСУЛОВ,
жисмоний тарбия ва 
спорт вазирининг 
маслаҳатчиси 

 Алишер Навоийнинг асрдан 
асрга, наслдан наслга ўтиб, 
халқимизнинг тили ва дилида 
яшаб келаётган ноёб асарлари-
да жисмоний тарбия ва спорт, 
саломатлик масалалари кенг 
ёритилган. Аллома ўзбек ти-
лининг бойлиги, имкониятлари 
чексизлиги ва унда ёрқин ижод 
қилиш мумкинлигини исботлаб, 
асарларида ҳар бир инсоннинг 
ақлли, ахлоқли, билимдон, 
доно, оқил, софдил, саховат-
ли, сабр-қаноатли, мурувватли, 
камтар, мард ва жасур бўлмоғи 
зарурлигини уқтиради. Айниқса, 
“Фарҳод ва Ширин” достонида 
жанговар машқлар, кучлилик, 
баҳс-мунозараларга алоҳида 
эътибор берган.

Шунингдек, достонда Фарҳод 
ҳарбий машқларнинг барчаси 
билан махсус шуғулланганлиги 
тўғрисида сўзлаб, “диловарлиғ” 
деган атамани ишлатади. Яъни 
“Фарҳод маънавий билимлар 
“улум”ни жуда кўп ўрганиб 
бўлгач, жисмоний машқларни 
мукаммал ўзлаштирган. Хусу-
сан, диловарлиғ санъатларини 
ҳам пухта эгаллашга ҳаракат 
қилган. У ўн ёшлигидаёқ қад-
ди-қомати, куч-қуввати йигир-
ма ёшли йигитларникидек эди. 
Шу пайтдан у жанговар санъат 
сир-асрорларини эгаллашга 
ҳаракат қилади. Қисқа вақтда 
диловарлиғ илмини эгаллай-
ди. Осмон камалагига ўхшаган 
ёйни куч билан отиб, Шарқда 
туриб Ғарбдаги нишонни ура-
диган бўлади. Қоронғу кечада 
кўзга зўрға кўринадиган Ҳулкар 
типидаги хира Сухо юлдузини 
нишонга олса, у тақдир ўқига 
нишон бўлар эди. У ўқ отганида 
кўкнинг жанговар юлдузи Мир-
рих ўзининг қўрқув тугунлари-
ни ечиб юборар ва офаринлар 
айтар эди. Фарҳод нишонга 
отиш, найзабозлик, кураш ту-
шиш, қиличбозлик машқларида 
ҳаммани лол қолдирган. Қилич 
билан ер юзида ёриқлар пайдо 
этадиган, тоғларни бурда-бурда 
қилиб юборадиган”, дея тасвир-
ланишида бадиий муболаға 
ишлатилган, албатта. Бу билан 
Фарҳоднинг ниҳоятда куч-қуд-
ратли, чаққон, моҳир, эпчил, 
мард экани тасвирланган.

Навоий “Хамса” асарига 
киритилган бошқа достонла-
рида ҳам спортнинг бир қанча 
турларига мурожаат қилади. 
Масалан, “Садди Искандарий” 
достонининг бош қаҳрамони 
лашкарбоши шоҳ Искандар Бир-
бери билан Эрон шоҳи Дарри 
Хуррам полвонлари ўртасидаги 
яккама-якка олишувлар, Баҳром 
ва унинг гўзал рафиқаси Дило-
ромга боғлиқ воқеаларни ўқинг. 
Дилоромнинг қирқ зинадан бу-
зоқчани ҳўкиз бўлгунча кўта-
риб чиқиб тушиши, Баҳромнинг 
маҳорати, “Ҳайрат ул-аброр” 
достонидаги шатранж- шахмат 
ўйини шулар жумласидандир. 
Шахмат тахтасига доналарни 
икки томонга икки қатордан қи-
либ терса, бу қаторлар худди 
икки мисра шеър га, тўрт қатор-
лик шакли эса шеърнинг икки 
матлаига ўхшаб кетади. Одам 
қанча тўғри фикр қилмасин, оз-
гина паришонликка йўл қўйса, 
отнинг юриши туфайли мот бў-
либ қолиши мумкинлигини уқти-
ради шоир.

Буюк мутафаккирнинг бошқа 
кўплаб асарларида ҳам жисмо-
ний тарбия ва спортга оид ма-
салалар гўзал тилимизнинг 
бойлигидан фойдаланиб акс 
эттирилган. Ҳаётининг сўнгги 
йилларида битилган “Маҳбуб 
ул-қулуб” асари ҳам беқиёс да-
ражада таълимий, маърифий 
ва тарбиявий аҳамиятга молик-

дир. Асарда турмуш аччиқ-чу-
чукларини ўз бошидан кечириб, 
ҳаёт сабоқлари асосида хуло-
салар чиқарган мусофир до-
нишманднинг панд-насиҳатла-
ри акс этган. Ул зот “Сафарнинг 
фойдалари” хусусида тўхталиб: 
“Тавозе ва адабнинг асосини 
азоб ва машаққат ташкил қи-
лади, улуғ ишларни амалга 
оширувчи асосий восита бу 
— сафардир”, дейди. “Маҳбуб 
ул-қулуб” асари ёшларни ҳар 
томонлама баркамол, етук этиб 
тарбиялашда муҳим манба ҳи-
собланади. У тириклик мезони 
сифатида ҳаракатни белгилай-
ди: “Одам учун доим ҳаракатда 
бўлиш ҳаётликдан асардир”. 
Шарқнинг барча олимлари, до-
нишманд-алломалари ва халқ 
баҳраманд бўлган спорт тури 
— саёҳат ва сафар ҳақида маъ-
лум қилади.

Саёҳатни орзу қилмаган 
инсон камдан-кам. Бу орзу ёш 
улғайган сари муайян бир мақ-
сад сари чорлайди. Навоий-
нинг саёҳат ҳақидаги ўгитлари 
ҳам айнан спорт билан боғлиқ. 
“Сафар кишиларни олам ажо-
йиботларидан, ғаройиботлар 
дун ёсидан хабардор қилади”. 
Сафар давомида йўлда жисмо-
ний ҳаракат кўпаяди, машаққат-
ли тўсиқларни босиб ўтиш 
асабни таранглаштиради, аъзо-
лардаги модда алмашинуви тез-
лашади, таом тез ҳазм бўлади.

Навоий таъкидлаганидек, 
сафар водийсида мусофир 
оёғига илашган дарду бало ти-
канларидан мақсад гули очи-
лади. Шоирнинг сайр ва сафар 
ҳақидаги даъватлари бугунги 
кунда ҳам ўз қадр-қимматини 
йўқотгани йўқ. Она табиатни 
асраш, уни келажак авлодлар 
учун бус-бутунлигича қолдириш 
ҳар бир инсоннинг бурчи ҳисоб-
ланади.

Ўтмишда маълум ва машҳур 
бўлган шоир, ёзувчилар ўзла-
ридан фақат қимматли асарлар 
эмас, балки халққа фойда кел-
тирадиган кўприклар, бинолар 
ва боғлар кабиларни қуриб 
қолдирганлар. Ғазал мулкининг 
султони Алишер Навоий ҳам 
оқиллик, ахлоқийлик, саломат-
лик ҳақида шеър битибгина 
қолмасдан, халқнинг соғлиғи 
ҳақида қайғуриб, беморлар-
ни фақат дори-дармон билан 
эмас, балки жисмоний машқлар 
ёрдамида даволаш ва дарс 
бериш билан шуғулланадиган 
“Дорул-шифо”(“Даволаш уйи”)
ни қурдирди. Навоий дунёвий 
илмлар билан бирга, айниқса, 
илми бадан — бадан илмини 
ўрганишни ҳар бир инсон учун 
зарур, деб билади. 

Ўз асарлари орқали у диний 
ва дунёвий илмларнинг барчаси-
дан хабардор эканлигини намо-
йиш қилган. Унинг халқ жисмо-
ний маданияти, миллий спорт 
турларининг беназир билимдо-
ни экани бадантарбияни “илми 
бадан”, “бадан илми”, “кўнгил 
тарбияси” деб қўллаши, миллий 
спорт турларини ифодалаш учун 
“зўри”, “диловарлиғ”, “гўй” син-
гари атамаларни ишлатишида 
яққол акс этади. Айниқса, у қади-
мий халқ ўйинларидан шатранж, 
тийрандозлик, чавандозлик, най-
забозлик, чавгон, қалқонбозлик, 
кураш, қиличбозлик ва бош-
қаларни ўзининг лирик ва эпик 
асарларида зўр маҳорат билан 
тасвирлаган.

Буюк мутафаккир инсон ба-
дантарбия билан ҳар он ошно 
бўлмоғи кераклигини уқтириб, 
“киши соғлиғини сақлаш ва мус-
таҳкамлаш учун тиббий ва ба-
дантарбия сирларини ўрганиши 
керак”, дейди. Беш асрдан зиёд 
вақт оралиғида ҳам бугуннинг 
долзарб мавзусига уйғун бу 
панду насиҳатлар айни кунда 
соғлом турмуш тарзимиз учун 
дастуриламал вазифасини ўта-
шига шубҳа йўқ. 

Адабий меросимиз ҳамда Шарқнинг дурдона 
асарларида инсон саломатлигига оид кўплаб 
ҳикматлар бор. Уларга риоя этиш орқали танамиз 
саломатлигини сақлаш ҳозирги коронавирус 
таҳдиди шароитида янада муҳимдек кўринади. 
Чунки жаҳон илм-фанига тамал тошини қўйган 
буюк алломаларимизнинг ўгитлари, илмий-
маънавий мероси нафақат ўша даврда, балки 
бугун ҳам, келажакда ҳам ўз илмий ва амалий 
аҳамиятини йўқотмайди, десак муболаға 
бўлмайди. Жумладан, буюк мутафаккир Алишер 
Навоий яратган бебаҳо асарлар ҳам бир уммоний 
хазинаки, унга интилган ҳар қандай инсоннинг 
толеи кулади. 

“КИШИ СОFЛИГИНИ СА+ЛАШ 
УЧУН БАДАНТАРБИЯ СИРЛАРИНИ 

ЎРГАНИШИ КЕРАК”



Баҳром ИРЗАЕВ, 
Қатағон қурбонлари хотираси давлат музейи катта илмий ходими

Гуличеҳра ДУРДИЕВА,
“Янги Ўзбекистон” мухбири

“KOLORPAK” МЧЖ босмахонаси. Корхона манзили:
Тошкент шаҳри, Яшнобод тумани, Элбек кўчаси, 8-уй. 

Босмахона телефони: (71) 230-27-76

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 2139. 
42596 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри,

Матбуотчилар кўчаси, 32-уй

Навбатчи муҳаррир: Хайриддинмурод Абулфайзов  

Мусаҳҳиҳ: Ойдин Аляутдинова

Дизайнер: Зафар Бакиров
“Янги Ўзбекистон” газетаси учун масъул:
бош муҳаррирнинг биринчи ўринбосари 

Бахтиёр Абдусатторов

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: yuz-gazetasi@mail.ru ЎзА якуни — 23:55 Топширилди — 01:40

6
Жадидлар фикрича, бирор фан миллатда илдиз отишининг асосий шарти миллат ўша 

фан терминларини ўз тилида шакллантирмоғи лозим эди. Акс ҳолда фан ҳам тили 
ҳукмрон бўлган миллатга тобе бўлиб қолади. МАЪНАВИЯТ

2020 йил 25 август, 161-сон

31 август – Қатағон қурбонларини ёд этиш куни Туҳфа

Ўтган асрнинг 20-йилларида Абдул-
ла Раҳимбоев, Турор Рисқулов, Файзул-
ла Хўжаев, Фитрат сингари ҳукумат ва 
жамоат арбоблари Туркистонни асрий 
қолоқлик ботқоғидан қутқариш ҳамда 
иқтисодий ва маданий таназзулга чек 
қўйишга интилдилар.

Бу йўлда мавжуд имкониятлар-
нинг барчаси ишга солинди ва миллий 
кадр лар тайёрлашга алоҳида эътибор 
қаратилди. Туркистон тараққийпарвар-
лари маҳаллий ёшларни Европанинг 
ривожланган мамлакатлари, жумладан, 
Германияга юбориш, улар ёрдамида 
бу мамлакатлар эришган илмий-техник 
ютуқ ва тажрибаларни ўрганиш зарур, 
деб ҳисобладилар. 1921 йил 23 апрел-
да Тошкентда ўтказилган илмий комис-
сия мажлисида ўзбеклардан хорижга 
талабалар юбориш масаласи муҳокама 
қилинди.

Йиғилишда Туркистон Маориф ко-
миссарлигидан энг қобилиятли ёшлар-
дан ҳеч бўлмаса 10 нафарини хорижга 
ўқишга юбориш масаласини ҳукумат 
олдига қўйиш таклиф қилинди. Хорижга 
талабалар жўнатиш ҳаракати кейин-
роқ Бухоро Халқ Совет Республикаси 
(БХСР) раҳбарлари Файзулла Хўжаев, 
маориф нозири Фитрат томонидан яна-
да кескинроқ қўйила бошланди. Шундай 
қилиб, Туркистон ва Бухородан 1922 
йил охирларида 70 дан ортиқ маҳаллий 
йигит ва қиз Германиянинг турли шаҳар-
ларидаги олий ва ўрта махсус ўқув юрт-
ларига қишлоқ хўжалиги, тўқимачилик 
саноати, кимё, электротехника, кончи-
лик, фалсафа, педагогика, тиббиёт ва 
бошқа муҳим соҳалар бўйича ўқишга 
юборилди.

БХСР раиси Файзулла Хўжаев та-
лабаларни Германияга олиб бориш 
ва ўқишга жойлаштиришни бухоролик 
зиёлилардан Абдувоҳид Бурҳонов ва 
Германиядан Бухорога келган татар 
зиёлиларидан Олимжон Идрисийдан 
иборат махсус комиссияга топширди. 
Фитрат талабаларни Германияда яхши 
ўқишга, келгусида ўз юртларига яхши 
мутахассис бўлиб қайтиш ва унинг ис-
тиқболи учун фидойи ватанпарвар си-
фатида хизмат қилишга даъват этди. 
Германияга БХСР ҳукумати ҳомийли-
гида борганларнинг 16 нафари  Туркис-
тондан, 56 нафари Бухородан, 2 нафа-
ри Хоразмдан эди. Шубҳасиз, бу ёшлар 
ватанга қайтгач, ҳар қанча қийинчилик 
ва таъқибларга қарамай, Туркистоннинг 
ривожига ҳар жиҳатдан ўз ҳиссаларини 
қўша олганлар.

Большевиклар ҳукуматининг Герма-
нияда таҳсил олаётган туркистонлик 
ўқувчиларга нисбатан ишончсизлиги 
йилдан йилга ортиб борди. Талабалар-
ни ҳали ўқишини тамомламасдан турли 
баҳоналар билан ўз ватанларига қайта-
риш бошланди.

Абдуваҳҳоб Муродий Туркистонга 
келган таниқли турк генерали Жамол 
пошшонинг маслаҳати билан Герма-
нияда ўқишга қарор қилди. Унга Акмал 
Икромов “Муаллимлар жамияти” хази-
насидан муайян миқдорда пул ажратди. 
1920-1921 йиллари Афғонистонда бў-
либ, 1921 йил июлида Германияга етиб 
борди ва Берлиндаги Қишлоқ хўжалиги 
академиясига ўқишга кирди.

Абдуваҳҳоб Муродийнинг “Қизил 
байроқ” газетасида “Германиядан хат” 
рукни остида чоп этилган илк мактуби-
да у Тошкентда очилган “Кўмак” жамия-
тини қутлаб бундай ёзган: “Тошкентдан 
олинган бир хатда Оврупога талабалар 
юбормоқ учун сизларнинг бир уюшма 
тузганингизни ўқидим ва теримга сиғ-
майдирган даражада суюндим. Бир 

Ўзбек, рус ва инглиз тилларида туризм им-
кониятларини кенг тарғиб этиш ҳамда Бухорога 
ташриф буюрган хорижий ва маҳаллий сай-
ёҳларга диёримиз тарихи, маданияти, меъмо-
рий обидалари, бугунги иқтисодий тараққиёти 
ҳақида маълумот берувчи 320 саҳифадан ибо-
рат мазкур нашрнинг муаллифлари Азалшоҳ 
Ҳамроев ва Мавлуда Раҳмонова. 

Уларнинг юртга муҳаббати, олиб борила-
ётган ислоҳотларга дахлдорлик туйғуси нашр 
эттирган китобларининг мазмуни, ҳатто номи-
да ҳам акс этиб турибди. Шуниси эътирофга 
ло йиқки, мазкур муаллифлар томонидан яра-
тилган шу ва бошқа китоблар кўплаб давлат-
ларнинг Президентлари, элчилари, давлат 
делегациялари аъзоларига тақдим этиб келин-
моқда. 

“Бухоро — ўтмиши улуғ, келажаги ёрқин 
диёр” китоб-альбоми тарихий далиллар, бугун-
ги кун статистик маълумотларига бой бўлиб, 
уларни ўзига хос кетма-кетликда, муайян ти-
зимда ифодалашга ҳаракат қилинган. Нашрда 
Бухоронинг уч минг йиллик тарихи, жаҳонга 
машҳур тарихий ёдгорликлари ҳақидаги факт-
лар, тагсўзлар уч тилда берилган. 

Айниқса, юртимиз ўз тараққиётининг янги 
босқичига кўтарилаётган кейинги тўрт йилда 
Бухоро вилоятининг ижтимоий-иқтисодий, маъ-
навий-маърифий ривожланишига берилаёт-
ган эътибор, маданий соҳада бажарилаётган 
ишлар, Мир Араб мадрасасининг тубдан қайта 
таъмирланганлиги, халқимиз ўртасида “Етти 
пир” номи билан машҳур бўлган табаррук қа-
дамжолар, жумладан, Баҳоуддин Нақшбанд 
зиёратгоҳида катта ободонлаштириш ишлари 
олиб борилганлиги суратлар ва изоҳларда на-
моён бўлган.

— Китобни чоп этишдан кўзланган энг 
асосий мақсадларимиздан бири Бухоро ви-
лоятининг туризм бўйича катта имкониятлар-
га эгалигини яна бир карра намойиш этиш 
ҳисобланади, — дейди ҳаммуаллиф, Бухо-
ро давлат университети тузилмасидаги Қа-
тағон қурбонлари хотираси музейи директо-
ри, Ўзбекистон Тарихчилар жамияти Бухоро 
бўлими раиси Азалшоҳ Ҳамроев. — Сўнгги 
пайтда ана шу тармоқ ривожига берилаётган 
юксак эътибор туфайли Бухоро мамлакати-
мизнинг туризм марказларидан бирига айла-
ниб бормоқда. Бунинг тасдиғини кейинги икки 
йилда вилоятга 2,5 миллиондан зиёд сайёҳ 
келиб-кетганлиги ҳам тасдиқлайди. Хуллас, 
китоб-альбомни кўрган ҳар бир инсон Ўзбекис-
тондаги янгиланиш даврида Бухоро вилояти 
ҳам ўзининг янги тарихий даврига қадам қўяёт-
ганига ишонч ҳосил қилади.

 Бир сўз билан айтганда, мазкур китоб жаҳон 
цивилизацияси ва туризм чорраҳасида жойлаш-
ган кўҳна ва навқирон Бухоронинг қадим тарихи, 
бемисл маданий мероси, илму маърифати, бун-
ёдкорлик истиқболлари ҳақида ҳикоя қилади.

— Дунёда муқаддас ва мўътабар шаҳарлар 
жуда кўп. Лекин улар орасида тарих синовла-
ридан муваффақиятли ўтиб, шарифлик мақо-
мида, келажак сари дадил интилиб келаётган-
лари саноқли, —дейди китоб муаллифларидан 
бири Мавлуда Раҳмонова. — Номи кўҳна тарих, 
илм-маърифат рамзига айланиб кетган Бухо-
рои шариф ҳақидаги китобимиз мамлакатимиз 
Президентининг “Азалдан турли савдо йўл-
лари, маданият ва цивилизациялар чор-
раҳасида жойлашган боқий Бухоро, унинг 
кўпни кўрган, илм-маърифат, дину диёнат, 
бунёдкорлик борасида ном қозонган халқи 
ҳар қандай ҳурмат ва эътиборга муносиб”, 
деган сўзлари билан бошланганида ҳам буюк 
ҳикмат бор.

Нашрнинг “Бухоро — жаҳонга оро…” деб 
аталган дастлабки бобини ўқиган китобхон 3 
минг йиллик тарихга эга, “қуббаи ислом” (ислом 
дини гумбази) номи билан шуҳрат топган, диёр-
нинг жуғрофий жойлашуви, майдони, аҳолиси 
сони, иқтисодиёт тармоқлари ҳақидаги маълу-
мотларга эга бўлади. 

йилдирким Оврупода яшамоқдаман. 
Илм-маорифда Оврупонинг биринчи 
бўлган Германия дорулфунунларида 
бутун дунёдан, ҳатто татарлардан ўн-
лаб, турклардан эса минглаб талабалар 
бўлгани ҳолда бизнинг Туркистондан 
мендан бошқа талабанинг бўлмаслиги 
юрагимни парчаламоқда. Бошқаларга 
ҳасад сезгисини уйғотмоқда эди. Мана 
сизларнинг бу хайрлик муборак ташаб-
бусингиз бир йилдан бери кулмаган 
кўнглимни кулдирди ва руҳимга жон 
берди”.

Газетанинг кейинги сонида Оврупо 
мамлакатлари орасида таҳсил учун ҳар 
жиҳатдан маъқули Германия эканини 
таъкидлаб: “... немислар ўзларининг 
ҳисобсиз душманларини енгмак учун 
Шарқнинг уйғонмоқлигини истайдир-
лар. Бу кунгача Шарқ тўғрисида ёзган 
китоблари бутун бетарафлик билан 
ёзилмишдир. Фақат илмда, маорифда 
булар Оврупада устоз саналадирлар. 
Немисларнинг олий мактабларида юз-
лаб амриқолик, француз ва инглизлар-
нинг бўлиши ва бу ерда муҳандис тўп-
ламоқ учун бир мунча ҳайъатларнинг 
келиши меним бу давоимни исбот эта-
дир”, дейди.

Сўнгги мактуби “Германияда ўқиш 
ва ўқитиш” сарлавҳаси остида бў-
либ, унда Муродий: “Германияда 21 
дорулфунун ва бошқа сонсиз юқори 
ва ўрта даражалик мактаблар бор. 
Германия дорулфунунлари мактаб 
бўлишдан бошқа яна бир кошифлар, 
ихтиро қилғучилар ётоғидир. Герма-
ния дорулфунунларидаги ўргатиш 
усули ҳеч бир ерда йўқдир... Дарсни 
эшитмак билан қолмас. Балки дарс-
нинг руҳига кириб кетар. Фанни ўзи-
дан йироқ эмас, ўз ичида ҳис этар. 
Мана шу сурат билан унинг миясида 
фан туғилур ва яшар. Ихтиро фикри 
уйғонур. Катта имтиҳон бўлганда ана 
шул дарсдан ҳам сўз, ҳам ёзув би-
лан имтиҳон берур. Сўнгра шул фан 
тўғрисида бир китоб ёзар. Ул китоб 
мударрислар орасида ўқилур. Улар 
танқид этарлар. Талаба исбот қилур. 
Шул йўл билан талабанинг фаннинг 
ҳар нуқтасига етишганлиги билин-
гач, қўлига шаҳодатнома берилур. 
Бу шаҳодатномани олган талабага 

ҳар қандай иш топширилур. Талаба 
бир назариётчи бўлиб эмас, балки 
ҳақиқий бир фан олими бўлиб ети-
шар”, дейди.

1922 йил кузидан Мунавварқори 
ва Фитрат маслаҳати билан Германия 
тупроғига юзга яқин туркистонлик ёш 
қадам қўйди. Абдуваҳҳоб уларни иқти-
дорига кўра таълим соҳаларини танлаш 
ва олмон хонадонларига жойлаштириш 
ишларига бош-қош бўлади. 

Жадидлар фикрича, бирор фан 
миллатда илдиз отишининг асосий 
шарти миллат ўша фан терминлари-
ни ўз тилида шакллантирмоғи лозим 
эди. Акс ҳолда фан ҳам тили ҳукмрон 
бўлган миллатга тобе бўлиб қолади. 
Шунинг учун ёшларнинг бир қисми 
автомобиль, электр, велосипед, пой-
абзал, доришунослик корхоналарига 
жойлаштирилди. Улар уч дафтарни 
юритишар, соҳадаги асосий ускуналар, 
деталлар, уларнинг материал таркиби, 
ясалиш усуллари, асосий адабиётла-
рини Ватанга йўлларди.

Шанба-якшанба кунлари илмий саё-
ҳатлар уюштириб, шаҳарлардаги асо-
сий корхоналар, уларнинг тузилиши 
ва иш усуллари, иқтисодиётдаги аҳа-
миятини муҳокама этишарди. Ҳар ўн 
беш кун, бир ойда Берлиндаги Маориф 
 уйида жамланиб, талабалар ўзлари ўр-
ганаётган соҳа ва амалга ошираётган 
ишлари ҳақида маърузалар қиларди. 
Тадбир сўнги адабий кечага айланиб, 
кичик театрлар саҳналаштирилар, му-
шоиралар уюштириларди.

1926 йили Абдуваҳҳоб Муродий тўрт 
ой давомида Мисрда пахтачилик соҳа-
сида амалиёт ўтаб, Европа таълим 
муассасасида олий маълумот олган 
биринчи ўзбек агрономига айланди. “Ер 
юзи” журналининг 1926 йилги 11-сонида 
“Биринчи дипломли агроном” мақоласи-
да муаллиф ўқувчиларга Муродий ҳақи-
да хабар беради ва кейинги йилларда 
“... юзларча муҳандис, кимёгар, дўхтир, 
социолог мутахассисларга эга бўлур-
миз”, деб умидланади.

1927 йилда Ватанга қайтган 
 Муродий совет ҳукумати идоралари 
томонидан ишончсиз деб топилди. 
Бир муддат ишсиз қолди. Бу вақтда 
у ўзининг Германиядан келтирган ки-
тоблари асосида болалар учун ол-
мон адабиётидан таржималар қилди, 
қатор дарслик ва ўқув қўлланмалари 
яратди. Жумладан, “Ботаника”, “Пахта 
етиштириш усуллари” каби китоблари 
чоп этилди, вақтли матбуотда кўплаб 
мақолалари босилди.

Абдуваҳҳоб Муродий 1927 йил сўн-
гида Шредер номидаги Боғдорчилик 
илмий-текшириш институтида дирек-
тор муовини бўлди, Ўрта Осиё давлат 
университети қишлоқ хўжалиги фа-
культетида ўқитувчи вазифаларида 
ишлай бошлади. Шунингдек, у машҳур 
қозоқ адиби Мухтор Авезов, академик 
Боровков билан Шарқ факультетининг 
туркийшунослик бўлимида ҳам илмий 
ходим сифатида ёшларга таълим бер-
ган.  Абдуваҳҳоб Муродий тинимсиз 
илмий ва амалий меҳнат фаолияти 
билан бир пайтда матбуот саҳифала-
рида шарқшунослик ва ўзбек имлоси 
масаласига оид мақолалари билан 
ҳам қатнашди.

Ўзбекистон ҳукумати раҳбарлари 
Файзулла Хўжаев ва Акмал Икромов 
унинг номзодини бир неча марта Ер 
ишлари комиссари лавозимига тавсия 
этди. Бу эса қизил империяча сиёсат 
тарафдори бўлган айрим кимсаларга 
ёқмади. Улар ёш ўзбек агрономининг 
иш жараёнига турли бўҳтон билан қар-

шилик кўрсатдилар. Шунга қарамай, 
у қисқа муддатда Ўзбекистон қишлоқ 
хўжалиги тажриба станциясида кўпги-
на иқтидорли шогирдларни етиштириб 
берди. Тошкент тумани Аччи овулида ўз 
ташаббуси билан тузилган “Қизил наму-
на” жамоа хўжалигида Германияда ўр-
ганган илмларини ишга солиб, жуда бой 
жамоа хўжалигини юзага келтиради ва 
ўз даври учун мисли кўрилмаган иқтисо-
дий ютуқларни қўлга киритади.

Абдуваҳҳоб Муродий 1930 йили 
25 апрель куни Мунавварқори Абду-
рашидхонов раҳбарлигидаги “Миллий 
иттиҳод” ташкилоти аъзоси сифати-
да ОГПУ томонидан қамоққа олинди. 
У бир йилдан ортиқ вақт давом этган 
қийноқ ва таҳқирлар остида сўроқ 
қилинди. Бу тергов материаллари 
мазмуни бугун Муродийнинг жино-
ятчи эмас, аксинча, ҳақиқий миллат 
қаҳрамони эканини исботловчи да-
лиллардир. Жумладан, у терговчининг 
Германияда таҳсил олган Туркистон 
ёшларининг мақсади ҳақидаги саво-
лига қуйидагича жавоб беради: “...Биз 
Германияда фақат бир нарса ҳақида 
ўйлар эдик. Аввало, хорижий тиллар-
ни ўрганиб, Оврупо илм-фани ютуқла-
рини мамлакатимизга олиб кирамиз, 
дер эдик. Шу мақсадда тил курслари-
ни тугатиш билан тездан энг иқтидор-
ли йигитларни имкон қадар турли-ту-
ман саноат ва илм-фан жабҳаларига 
кенгроқ тақсимладик. Шу билан бирга, 
ўша илмларнинг асосларини мукам-
мал эгаллаш, туркий тилда уларнинг 
терминологик луғатларини тайёрлаш, 
керак бўлганида ўзимизда янги ав-
лодни етиштириш учун ўша фан ва 
ҳунарларнинг ўқитиш усулларини ўз-
лаштирдик. Китобларини тўплаб кенг-
роқ маълумотларни ўзлаштиришга, 
таржималар қилишга интилдик. Мақ-
сад Ватанга катта илм билан қайтиш 
эди. Бироқ бизга нисбатан тазйиқни 
кун сайин кучайтириб боришди. Ҳат-
то бир қисм ёшлар мамлакатга бориш 
фикридан қайтиш даражасида қўрқиб 
қолдилар... Мен Туркияда кўплаб та-
нишлар орттирганман, менга у мам-
лакатнинг паспорти ҳам берилган эди. 
Бироқ Оврупога Ватаним равнақи учун 
хизмат қиламан, деб йўл олган эдим. 
Мени Ватанга ҳам фақат унга фойдам 
тегади, деган мақсад етаклаб келди. 
Ватанимда осон бўлмаслигини бил-
ганим ҳолда қайтдим. Тирик қолсам 
Ватанимда яшайман, акс ҳолда унга 
хизмат қилиб ўламан...”.

1931 йил 25 апрель куни ОГПУ 
коллегияси қарори билан Абдуваҳҳоб 
Муродийга отув ҳукми 10 йиллик конц-
лагер билан алмаштирилди. Айрим 
маълумотларга қараганда, у жазони 
Оқ денгиздаги оролларда жойлашган 
даҳшатли Соловки лагерида ўтаган ва 
шу жойда вафот этган. 1932 йили уни 
Тошкентда интизорлик билан кутаётган 
ва аллақачон ўзбек тилини ўрганиб ол-
ган турмуш ўртоғи — олмон қизи Марта 
хоним ва қизалоғи Потье (ўзбекча исми 
 Марям) шўролар мамлакатидан чиқа-
риб юборилди. Хуллас, мустабид тузум 
ҳеч бири ўз исботини топмаган бўҳтон-
лар билан эндигина 30 ёшни қаршила-
ган етук мутахассиснинг ҳаётига зомин 
бўлди.

Бугун Абдуваҳҳоб Муродийдек мил-
латимиз ойдинининг сўнгги қисмати 
ҳақида ҳеч қандай маълумотга эга 
эмасмиз. Минг афсуски, унинг номи 
 Ўзбекистон миллий энциклопедиясидан 
ҳам жой олмаган. Тўғри, у ўтган аср-
нинг 80-йиллари сўнгида Мунавварқо-
ри Абдурашидхонов билан бир пайтда 
оқланган. Бироқ шундан сўнг ҳам унинг 
улкан илмий мероси ва ижтимоий фао-
лияти жиддий тадқиқ этилмади. Турмуш 
ўртоғи Марта хоним ва қизи Потьенинг 
кейинги тақдири номаълумлигича қол-
моқда. Демак, ҳали олдимизда жадид-
ларимиз ҳаёти ва фаолияти билан 
боғлиқ кўплаб тадқиқотларни амалга 
оширишдек муҳим вазифалар туриб-
ди. Эл-юрт маърифати ва маънавияти 
учун жон куйдирган бу юртдошларимиз 
нималарни орзу қилмаган, қайси улкан 
мақсадлар йўлида ўз жонларини қурбон 
қилмаган дейсиз... 

“Бир йилдирким Оврупода яшамоқдаман. Илм-маорифда Оврупонинг биринчи бўлган 
Германия дорулфунунларида бутун дунёдан, ҳатто татарлардан ўнлаб, турклардан эса 
минглаб талабалар бўлгани ҳолда бизнинг Туркистондан мендан бошқа талабанинг 
бўлмаслиги юрагимни парчаламоқда”, деб ёзади биринчи ўзбек агрономи Абдуваҳҳоб 
Муродий ўз мактубларидан бирида. 

Абдуваҳҳоб Муродий 
1930 йили 25 апрель 
куни Мунавварқори 
Абдурашидхонов 
раҳбарлигидаги “Миллий 
иттиҳод” ташкилоти аъзоси 
сифатида ОГПУ томонидан 
қамоққа олинди. У бир 
йилдан ортиқ вақт давом 
этган қийноқ ва таҳқирлар 
остида сўроқ қилинди. 
Бу тергов материаллари 
мазмуни бугун 
Муродийнинг жиноятчи 
эмас, аксинча, ҳақиқий 
миллат қаҳрамони эканини 
исботловчи далиллардир. 

БИРИНЧИ ЎЗБЕК 
АГРОНОМИ

Китобнинг “Қадимий давр ва илк ўрта аср-
лар” деб номланган бобида эса археологлар 
томонидан Зарафшон дарёсининг ирмоқла-
рида тош асрининг (милоддан аввалги VI–IV 
минг йиллик) неолит даври маданияти ўчоқла-
ри ҳамда воҳанинг яшаш учун қулай ҳудуд-
ларида бронза даврига (милоддан олдинги 
III минг йиллик) оид топилмалар ўрганилгани 
қайд этилган. Нашрнинг “Буюк карвон йўллари 
чорраҳасида” бўлимида эса “Бухоро” атамаси-
нинг турли тиллардаги ифодасига ҳамда унинг 
мазмун-моҳиятига таъриф берилган. Ромитан 
қўрғони шаҳристони (VI–VII асрлар), Арк қалъа-
си қурилиши, Сиёвуш афсонаси, Абу Жаъфар 
Наршахийнинг “Бухоро тарихи” китобига оид 
маълумотлар келтирилган.

Альбомнинг “Кампир девор ва Бухоро воҳа-
си қўрғонлари” бўлимида милодий 782–831 
йилларда қурилиб, Бухоро воҳасининг атро-
фини ўраб олган ушбу деворнинг узунлиги 336 
километрни, кенглиги эса 12-14 метрни ташкил 
этгани ҳамда Х асрда сомонийлар ҳукмронлиги 
даврида бу иншоотга эҳтиёж қолмагани баён 
қилинган. “Бухоро воҳаси шаҳарлари” бўли-
мидан Пойканд, Варахша, Вардонзе, Ромитан 
сингари ҳудудлар ҳақидаги маълумотлар ҳамда 
бу шаҳарлар қолдиқларининг суратлари ўрин 
 олган.

VII-VIII асрларда ҳаёт қайнаган Варахшада-
ги Бухорхудот саройининг деворига чизилган, 
филда овга чиққан шаҳзоданинг шерлар ҳамла-
сини қайтараётгани акс эттирилган монументал 
тасвирий санъат асарининг яхлит ҳолда аль-
бом икки саҳифасида босилгани китобхонни 
аждодларимизнинг юксак бадиий маҳоратидан 
хабардор қилади. Шунингдек, альбомни ва-
рақлаган ўқувчида VI-VII асрларда гуллаб-яш-
наган Пойканд, Шофиркон туманидаги Вардона 
қўрғонидан топилган археологик ашёлар катта 
қизиқиш уйғотади.

Нашрда сомонийлар сулоласи ҳукмдорлиги 
даврида Бухородан етишиб чиққан буюк шоир 
Абу Абдуллоҳ Рудакий, зукко муаррих Муҳам-
мад Наршахий, улуғ табиб, шоир ва файласуф 
Абу Али ибн Сино, муҳаддислар султони Имом 
Бухорий ва бошқаларнинг жаҳон тамаддуни, 
фани ва ислом дини тараққиётига улкан ҳисса 
қўшганлари тарихий далиллар асосида кўрса-
тиб берилган.

Икки минг нусхада чоп этилган китоб-аль-
бомда 400 дан ортиқ рангли фотосурат бор. 
Моҳир фотосуратчилар Ф.Қуронбоев, В.Гон-
чаренко, дизайнер ва компьютер оператори 
Вадим Жумабеков Исмоил Сомоний мақба-
раси, Калон меъморий мажмуи, Мир Араб 
мадрасаси, Мағоки Аттор масжиди, Талипоч 
дарвозаси, Мирзо Улуғбек, Абдулазизхон, 
Модарихон мад расалари, Хўжа Зайниддин 
масжиди, Бухоро шаҳридаги тим ва тоқлар, 
воҳадаги етти пир зиёратгоҳлари ва бош-
қа обидалар чиройини, юртимиз усталари 
ва меъморлари маҳорати нақадар юксак 
эканини турли ракурслар орқали кўрсата 
 билганлар.

Ижодий гуруҳ аъзолари нафақат тарихий 
ёдгорликларни суратга олишда, балки ки-
тоб-альбомнинг “Бухоро ҳунармандчилиги 
дунё нигоҳида”, “Халқ амалий безак санъ-
атининг асрий анъаналари”, “Бухоронинг 
бетакрор маданияти”, “Миллий либослар — 
санъат тури сифатида”, “Байрамларда асрий 
анъаналар ва қадриятлар” бобларини безаш-
да ҳам катта муваффақиятга эришганлар.

Шариф шаҳарнинг беназир манзараси ва 
тарихий ёдгорликлари сурати туширилган, 
маълумотларга бой “Бухоро — ўтмиши 
улуғ, келажаги ёрқин диёр” китоб-альбоми 
истиқлолнинг 29 йиллигига муносиб туҳфа 
бўлди.

ЎТМИШИ УЛУҒ, 
КЕЛАЖАГИ 

ЁРҚИН ДИЁР

Ер юзида шариф шаҳарлар 
саноқли. Ана шундай шарифлик 
мақомига эга, “Илм маскани”, 
“Зебу зийнат шаҳри”, “Фахрли 
шаҳар”, “Очиқ шаҳар” 
деган маънони англатувчи 
шаҳар — Бухорои шариф. 
Пойтахтимиздаги “Маънавият” 
нашриётида яқинда чоп этилган 
“Бухоро — ўтмиши улуғ, келажаги 
ёрқин диёр” номли безакли 
китоб-альбомда азим шаҳарнинг 
ўтмиши ва бугуни ҳақида ҳикоя 
қилинади. 

